
ГIяхIти хIянчизарти 
хIядурбируси гIевдухь Ишди бурхIназиб «Замана» газетала редак-

цияла агьлу разибиахъуб ца гIяхIси хабарли. 
Мурталра вайтицун анцIбукьуначила баянта-
тани уркIби пашмандирахъути нушаб илгъуна 
разидеш пешкешбарибси Дахадаевла районна 
Меусишала шилизивадси машгьурси педагог 
ва писатель Расул БяхIяммадовла урши Муса 
Расуловичлис уркIи-уркIилабадси баркалла ба-
гьахъес лайикьли саби.

БяхIяммадов Муса Расулович ДГУ-ла фило-
логияла факультетла деканна къуллукъличи 
катнили редакцияла хIянчизартицунра ахIи, 
даргала ва лебилра Дагъиста миллатунала ва-
килтира хIулбуркIахъу, сенахIенну ил пасихIси 
ва хIялалси адам сай.

Филологияла гIилмуртала доктор, ДГУ-ла 
Дагъиста мезанала кафедрала профессор, Рос-
сияла писательтала Союзла член,  Дагъистан 
Республикала урибси мугIяллим, Дагъиста пи-
сательтала Союзла секретарь Муса Расуловичли 
дахъал дусмазиб дарган мезличи ва литера-
тураличи жагьилтала диги акIахъес ва нешла 
мез гьаладяхI дашахъес багьандан чебетаибси 
хIянчи бирули сай. Ил бетуцлис бикьридеш 
дирули сари илини дураибти жузани, гIилмула 
хIянчурбани ва лугIилашал дахъал статьяба-
ни. Гьаннала гIергъира илини сунела бузери 
гьатIира чекайзурли дурабуркIниличи дирхехIе.

ХIурматла Муса Расулович, хIу пагьмучевси 
гIялим ва чекайзурси организатор сайни пикри-
лизи касили, хIечи игьдибар бихьили саби ил-
дигъунти мягIничерти хIянчи дузахъес, гьачамлис 
хIу заманалис виадра къуллукъуначи катурси. Ил 
къуллукъличивра хIу лерилра хIела цIакьанира 
багьудлумира ибкьаили узниличи дирхулра ва 
мурталра хIу гьалавяхIцун вашули дигулра.

Илцадра разиси анцIбукьличил бархбаса-
хъи, «Замана» газетала коллективли ур кIи-ур кIи-
лавадли мубаракирулри, хIед ва хIе ла хъалибар-
глис арадеш ва талихI диубли, хIян чи лизир гьар-
бизуни имцIадикIули, дахъал дус мазив са ни гIятла 
ганзухъуначив ахъикIули, хIул кIули хIе ри а би!

«ЗАМАНА» ГАЗЕТАЛА БЕКI РЕДАКТОРЛА КЪУЛЛУКЪУНИ ЗАМАНАЛИС 
ДУЗАХЪУСИ РАБАДАН БЯХIЯММАДОВ

ГьалавяхIцун 
вашаби!

Дагъиста лугIурбала бетуц гьалабяхI башахънила, 
багьахънибала ва печатьла Министерстволи терроризмалис 
къаршидеш дирниличи дяхIчиаибти журналистикала 
ва художественная литературала шайчирти проектуни 
гIердурцниличи грантанала конкурс балахъули саби.

Грантанала цахIнабси кьадар – 800 азир къуруш. Гьариллис 
200 азир къуруш хIясибли 4 грант чедаахъили сари. 

Конкурслизир бутIакьяндеш дарахъес жидирули сари 
жамигIятла ва коммерцияла ахIенти организацияби, 
пагьмулашалти цалабяхъуни ва киностудияби, юридический 
тяхIярла бетуцлизиб бузути ва гIядатлати адамти, илкьяйдали 
социальный сетаназир машгьурти каналти дузахъути – конкурсла 
тIалабуни дузахъули диалли. 

Конкурсличи гIярзаби кьабулдирути сари 2026 ибил дусла 
октябрьла 30-йчи бикайчи, гIергъиси адрес хIясибли: МяхIячкъала 
шагьар, Насрутдиновла уличилси кьакьа, 1а (2-ибил дерхI), 
1-ибил кабинет, ДР-ла лугIурбала бетуц гьалабяхI башахънила, 
багьахънибала ва печатьла Министерство, СМИ-би гIердурцнила 
ва илдачил барх бузнила шайчибси отдел. Илкьяйдали гIярза 
электронный тяхIярли  z.unchieva@digital.e-dag.ru почталичи 
бархьес вирар, «Гранты. Антитеррор» или белкIи.

ЧеимцIати баянти касес дирудая телефонна +7(8722)56-22-11 
(доб.264) номер хIясибли.

ТЕРРОРИЗМАЛИС 
КЪАРШИДЕШ  ДИРУЛИ

Рабадан БяхIяммадов

Ишди бурхIназив 
ну ДГУ-ла ректор 
Рабаданов Мурта за-

гIяли  Хулаттаевичличил гьу ни-
ваира ва, университет 95 дус 
биънила байрамличил бархба-
сахъи, ихтилат дураберкIира.

— МуртазагIяли  Хулаттае-
вич, Дагъис та  пачалихъла уни-
верситетли 95 дусла юбилей 
дурабуркIули саби. Ил анцIбукьли 
хIед хаслира се иргъахъули?

— ГIе, гьайгьайрагу, 2026 
ибил дус, нушаб дебали мягI-
ни чебси  юбилейла дус саби. 
Наб ил ца ити лугIицун ахIенну, 
гIелавяхI ласяхъеси, респуб-
ликаличил ва улкаличил барх 
нушани ахъибси гьунилис кьи-
мат бедесил имканра саби.

Нушала университет акIа-
хъуб си саби 1931 ибил дусли-
зиб, педагогический институт 
сабливан, 1957 ибил дусли-
зиб биалли, ил классический 
университет бетаур. Дагъиста 
чебяхIси даражала багьудила ва 
гIилмула гьабкьяна, гIядатунас 
марли кали, гьалабяхI башули 
саби. 

— ХIу студентхIели сегъуна 
бирусири университет ва гьан-
на сегъуна бетаурли?

— Ну учIухIели, универси-
тет гIилмула ва багьудила зур-
баси центр сабри, гьайгьай, 
ардякьунти 45 дусла бухIнаб 
ил багьесли халабаиб ва бар-

сбиуб. ИшхIелла манзиллизиб 
ДГУ Северный Кавказлизиб 
бекIлидиубтигъунти вузанази-
бадли ца саби. Дебали кьуват-
чебси лабораторияла базали-
чилси, ишхIелла манзилла кам-
пусуначилси. Ил студентунас 
хIядурбикIес лебгIеб къулайси-
лира бетарули саби.

Гьар дуслизир ДГУ-лизир 

жагьилти хIядурбикIнилис хас -
дарибти сагати, ишхIелла тIа-
ла буначи далдикибти бетуцуни 
гьаргдирули сари. Нушани умут-
личил гьаладяхI дашахъулра 
лугIурбала технологияби, инже-
нерла санигIятуни, энер гетика 
сагабирахъулра. Ам  ма, бекI-
либиубсигъуна, дарс    хIе диуб ли 
калун универ си  тетла чебяхIси 
гьавла гьар ли-марси бухIнабуц, 
гьалмагъдешла бетуц ва багьуд-
луми кайсес иштяхI.

—95 дусла духIнар сегъун-
ти гIядатуни мяхIкамдарес 
имканбакIиба?

— БегI гьалабси яргализиб, 
гIя датли бе таурли саби, уни-
вер ситет Дагъистайс ва лебилра 
улкалис «специалистуни хIя-
дур бируси гIевдухьли биъни». 
95 дусла бухI наб ну шани дура-
каилра 15 азир ахъси даража-
ла специалист. Ил ди-ургаб леб 
республикалис декIар-декIарти 
дус мазир бекI деш дарибти, 
хабарла гIя  лимти, баркьуди-
ла адамти, куль турала хIя ра-
катчиби.

Нушани мяхIкамли ди-
хIулра насихIят чибачила гьан -

бикуни. Масала, универси тетлис 
хьулчи кабихьибти рек тортала, 
профессортала хIур  матлис 
хъумхIертнила уркьли ибхьул-
ра, мурталра илдачила белкIани 
кадирхъулра «Эпоха в лицах» 
бикIуси рубрика ли зир ва илдас 
хасдарибти гIил му ла конферен-
цияби ду ра  дур кIулра.

Нушала спортла шайчирти 
пергер гIядатунира лер. Гьар дус 
университетлизир волей бол-
ла шайчибси ректорла Кубок 
ва илкьяйдали ЧебяхIси ВатIа 
дергълизиб чедибдеш сархни-
лис хасбарибси «Забег Победы» 
ибси абз дура дур кIул ра.

Дагъиста гьарил гIям зи-
лабадти пагьмучебти жагьил-
тази багьудлуми касахъести 
имканти дузахънира гIядатли 
бетаурли саби викIес вирар. 
Гьайгьайрагу, нушани пахруби-
руси саби ва гьаннала гIергъира 
бирехIе нушала выпускникуна-
чи, сабира республика ва Рос-
сия машгьурдарес къайгънабир-
кьути.

— ХIела пикрили, ДГУ-ла вы-
пускник цархIилти вузанала 
выпускниклизивадли селичивли 
декIарулхъули?

Нушала выпускник са ни -
гIят лашалти багьудлуми ка-
сиб  сицунра ахIи, мил ла ту ни-
ургабси бархбасла куль ту ра 
бяркъурси, нушала хала бегI -
тала гIядатунала хIур мат би руси 
ва командализив узес ба луси 
адам виъниличи ну вир хулра. 

ДГУ-ла выпускникуни де-
кIар булхъути саби багьуд-
лумала бягIуси бетуцличил, 
вегIла республикалисра Ва-
тIайсра къуллукъличи кабизес 
хIядурдешличил. Нуша уржили 
дархдасира адамти бузерили-
чил гIеббурцути бетуцуначил, 
нушала  выпускникуни респу-
бликализиб калахъес ва ил ва-
валибяхъяхъес багьандан илди 
бузахъниличи лерилра цIа кьа ни 
дяхIчииулра.

— ГIергъити дусмазир диа-
хъубти сархибдешуназирад-
ли сегъунти имцIали мягI ни-
чертази халдирулри хIуни?

— ТIабигIятла законти хIя-
сибли бетарусиличила гIил му-
ла ва техникала кьялилизирти 
наноструктурированный объ-
ектунала шайчирти хIянчурбас 
ДГУ-ла гIялимтала коллективлис 
Дагъистан Рес пуб ликала Пача-
лихъла премия бедни бегIлара 
кьад ри чебси сархибдешли-
зи хал  бирулра. Илди гIилмула 

хIян чурби СКФО-ла про мыш-
лен  ный проектуназир пайда-
ладирули сари – тIа би гIятла 
цIакьличибадли ме ди цинала 
имплантуначи би кайчи. 

МягIничебси сархибдешли-
зи халбарес вирар геотермияла 
далагардешунала ва кьуват сага-
бирнила Институтличил вузличил 
«Возобновляемая энергетика и 
электротехника»  ибси базовая 
кафедра акIахънира – РАН-ла 
ахъти температурабала цахI-
набяхъибси институтла филиал.  

Буралли, нушала студенту-
нала чедибдешунанира нуша 
разидирахъулра: 2024 ибил 
дуслизир 42 студентли ва ца 
преподавательли дарх 19,8 
миллион къурушла кьадарли-
зир грантуни сархиб, 2025 ибил 
дуслизир биалли, грантуначил 
университетли сархибти арц 5,2 
миллион къурушличи халдиуб.

— ДГУ-ла сегъуна пай леба 
ишхIелла манзиллизиб Дагъи-
стан гьалабяхI башахънилизиб?

— ДГУ – республикалис 
спе циа   листуни хIядурбируси 
бекI ли биубсигъуна центр саби. 
Лерилра бекI  ли диубтигъунти 
кья лубас нушани хIянчизарти 
хIя дурбирулра: багьуди, гIилму, 
про мышленность, шила хозяйст-
во, арадеш мяхI камбирни, гьу-
ни чебиахъни. Нушани бутIа-
кьяндеш дирулра тIабигIят 
мяхI камбирнила, Каспила био-
раз нообразия руркънила, умути 
тех  нологиябала шайчирти Фе-
дерацияла кьадрила ва регион-
на программабазир.

— ДГУ-ли республикалис, ул-
калис ва гIилмулис бахъал маш-
гьурти специалистуни  бедиб. 
ХIела пикри хIясибли, декIар-
декIарти наслубала выпускни-
куни сели цабирахъули?

—  Илди ВатIайчи диги-
ли, саби халаси университетла 
хъали барглизи кабурхниличила 
иргънили ва республикала гьалар 
жавабкардеш дихнили цалабир-
хъулигу или гьанбиркули саби. 
ДекIар-декIарти дусмала ДГУ-ла 
выпускникуни – илди хьулчили-
биубси багьуди касибти адамти 
саби, сабира критикалашал ва 
творчестволашал пикрибикIес 
балути, жавабкардеш дихес 
уруххIебирути. Сегъуна санигIят 
бузахъути биаллира, илди лебил-
ра чула университетла ва ВатIа 
патриотуни саби. Ил далил саби 
ишхIелла манзиллис 
нушани студентунази 
минабарес дигусира.

ДГУ-лис — 95 дус

«Хъалибарг» бикIуси миллатла проект хIясибли 14-личибад 
22-личи бикайчити дусмала жагьилтани матъал «Пушкинская 
карта» абхьес бирар. 

Гьар дус ил карталичи 5000 къуруш ляркьути сари. Сарира 
театртазир, музейтазир дурадуркIути концертунас ва жура-
журала выставкабас харждарес вирути. Илдазирад 2000 къуруш 
кинолисра харждарес вирар. 

Секьяйда вирара ил абхьес: 
«Госуслуги»-бази зарегистрироватьдиубли вегIла учётная 

запись кьабулбарая; гIур «Госуслуги. Культура» бикIуси 
приложение скачатьбарая; ил приложениелизиб «Пушкинская 
карта» дураая; чеббикIили ца балбуц, иличи билет касая. 

ХIушаб гьаргдиубти имканти пайдаладирес бурсидиирая! 
ДР-ЛА ЖАГЬИЛТАЛА КЪУЛЛУКЪУНАЛА ШАЙЧИБСИ МИНИСТЕРСТВО

ИМКАНТИ  ПАЙДАЛАДИРЕС 
БУРСИДИИРАЯ

Сулахъла къярдла мер-мусаличир октябрьла 7-12-ибти 
бурхIназиб урги-дергализибад иртнила 3D тяхIярла халкьани-
ургарти вецIъибти «CANYON» бикIути абзани детурхар или ба-
гьахъур Дагъиста спортла ва физическая культурала Министер-
ствола пресс-службали.

Абзаназир бутIакьяндеш диру 22 улкализибадти 250-
цад урги-дергализибад иртантани.  Абзанала дазурбазир, 
бутIакьянчибас ва гIяхIлас чула пагьмурти гьаладирхьу пагьли-
вантани ва фольклорла коллективтани. Илкьяйдали дирар халкь-
ла някъбани дарибти ваяхIла выставкаби, устадешла дурсри ва 
семинарти. ГIяхIлас имканбикIур Кавказла ашханала берклумала 
тIем багьес, Дагъиста тIабигIятла жагати мер-муса чедаэс.

Абзани халкьани-ургарти бархбасуни уржахъниличи, спортла 
миллатла жураби тIинтIдирниличи дяхIчиаибти сари.

ХАЛКЬАНИ-УРГАРТИ 
БАРХБАСУНИ  УРЖАХЪУ

Нушала корр.

Гьалабван «Дагъистан» РИА-лизиб бетерхурси пресс-
конференцияличиб Дагъиста дявила комиссар ГIябдуряхIман 
Мурадхановли ва республикала военкоматла жагьилти 
гIярмиялизи жибирнила шайчибси отделла начальник ХIусейн 
ГIямархIяжиевли ишдусла гIебшнила призыв бехIбихьниличила 
багьахъур. Дявила комиссарла баянти хIясибли, дусла ахирлис 
гIярмиялизи 2850 адам бархьес пикри саби. 

ГI.Мурадхановли цIакьбарили буриб, гIярмиялизи жибарибти 
жагьилтани Украинала мер-мусаличир детурхути дявила 
анцIбукьуназир бутIакьяндеш хIедиру или.

2026 ибил дусла гIебшнила призывла хасдешли бетарар ГИС 
ЕРВУ («Единый реестр воинского учёта» бикIуси пачалихъла 
багьахънибала кабиз пайдаладарни), суненира электронный 
тяхIярла повесткаби далкьаахъес ва «Госуслуги» порталлизирад 
багьахъниби дурхьахъес имканбикIахъуси.

Пресс-конференцияла бутIакьянчибала гъай хIясибли, ДР-
ла дявила комиссариат ва цаладирхъути пунктани гIярмиялизи 
жагьилти бурхьнила далдуцуни дурадеркIес хIядурли сари. 
Илкьяйдали, ДОСААФ-лис специалистуни — парашютистуни-
десантникуни ва водительти — хIядурбирнила мурадра 
бетурхахъули саби. 

ВАТIА  ГЬАЛАБСИ  ЧЕБЛА

Илдигъунти къили-
къу ни сеналра ди-
гIян  дарес хIейрар

ДАРГАНТИ    ГIИЛМУЛИЗИБ

ПатIимат Кьурбанова

Юриспруденцияла гIил-
мур тала  док тор, Дагъиста 
 па чалихъ ла университетла 

про фес сор,  ДР-ла урибси юрист, Да гъис-
та ис кус ствобала урибси хIяра кат чи, Рос-
сияла пи сательтала Союзла член, «Дарга» 
гимнла автор Мя хIям мад запир Нур-
мяхIям ма дович ГIяб дул лаев акIубси сай 
1968 ибил дусла январьла 26-личив Ахъу-
шала районна ХIямшимала ши лизив.

1992 ибил дуслизиб хIунтIена диплом-
личил Дагъиста пачалихъла университетла 
тарихла факультет таманбариб, 1998 ибил 
дуслизиб биалли – юридический факуль-
тет. «Межнациональные отношения в Ре-
спублике Дагестан в 1985-1995 гг. Опыт, 
проблемы, уроки»  ибси темала чебкадси 
кандидатла диссертацияра бетерхахъур 
(1995). 2000-ибил дуслизиб илис доцент-
ла гIилмула у  бедибсири.

К.Хетагуровла уличилси Северная Осе-
тияла пачалихъла университетлизиб док-
торантура белчIун (2005-2008-ибти дус-
ми). Белгородла Миллатла хIялумцIлабала 
университетлизиб гIилмула стажировка 
бариб ва баягъи илаб «Государственность 
дагестанских народов: историко-правовое 
исследование» ибси темала чебкадси док-
торла диссертация бетерхахъур (2024).

1997-2025-ибти дусмазив ДГУ-ла 
юридический факультетла де  канна заме-
стительли узиб. Бу   ся гIят ВатIа ва ихтиюр-
ти дал тахъ  ни ла тарихла кафедрала  про-
фес   сорли узули сай. Профессор Р.М.Мя   -
хIяммадовла уличилси «На      циональные 
и федеративные от      ношения» бикIуси 
гIилмула-хIялумцI      нила лабораториялис  
2014 ибил дусличирад бекIдеш ди   рули 
сай илини. «Дагъиста пачалихъла уни-
верситетла бегIла гIяхI си гъу на преподава-
тель – 2019» дип лом ли чил шабагъатлава-
рибсири ил.

Россияла пачалихъла тарихла ва 
ихтиюрти далтахънила  темала черкад-
ти даршалцад гIилмула хIян чила автор 
сай. Илдала лу гIи лизирадли сари хIябал 
моногра фия: К межнациональному во-
просу в Республике Дагестан (1997); Меж-
национальный вопрос в Рес публике Да-
гестан: политико-пра вовой аспект (2004); 
Этнополитические процессы в Республи-
ке Дагестан: историко-правовые ус ловия 
эволюции (2004). КIелра гIергъити хIянчи 
США-ла Мичиганна университетла элек-
тронная базализи кадерхахъурли сари.

МяхIяммадзапир НурмяхIям ма  -
дович ла гIилмула хIянчурбала бекI   -

либиубси ва хьулчиданси бе  туц са би: 
Дагъиста хал кьани  чу  ла ван за личиб 
минала мил ла туни биъни, саби акIубси 
хьулчи ца биъни, Кавказская Албанияли-
чибад бехI  кабихьили дагъистанлантала 
гIя датунира, низамтира  гъамти ра, мешу-
тира, дархдасунтира диъ ни, чула лебта-
лалра пачалихъ ца биъни ва ил дарш-
дусмазиб къяб хIе дердили даим бирни 
деба ли гIяхI си саби. Илини халаси пик-
ри бяхIчииули сай  Дагъистара арагIебли 
Россия лара цадеш чIу мабикIахъути, 
хал кьа ни-ургабси уржибдеш им цIа-
бикIахъути пачалихъла ва ихтиюрти дал-
тахънила шайчирти суалтачи. ХIямшиман 
гIялимли кабилзахъули сай — Дагъис та 
халкьана ла пачалихъдешла ва низамта-
ла тарих РФ-ла давла саби, иларти ми-
салти иш бархIира мягIначертира багала-
тира сари.

МяхIяммадзапир НурмяхIям ма дович-
ла гIилмула хIянчурбала бекIли биуб си 
—  Дагъиста миллатунала хьулчи ца биъ-
ни, тарихлизир илдала низамтира пача-
лихъра цадехI диъни, илди даршдусмазир 
къябхIедердили даимдикIни саби.

М.ГIябдуллаев машгьурси поэт-
далуйти лукIан, композитор, 150-йчирра 
имцIали далуйтала ва ил ди цад музыкала 
композицияба ла автор сай. Конкурсличи 
гьала ди хьибти 30-йчирра имцIали текс -
та   назибадли илала «Дарга» бикIуси гимн 
гIяхIсигъуна саб     ливан чеббикIибсири. 
Илала им      цIатигъунти далуйти Дагъис-
тай    зир ва Северный Кавказлизир маш -
гьурдиубти сари. Даргала мил латличирти 
дигили МяхIям мад запирлизиб дебали 
жагаси гимн белкIес пикри акIахъуб. Гьан-
на ил байрумтала, шадлихъунала ва гIя-
датла бурхIназиб къугъали зай би кIули 
саби ва даргалацунра ахIи, Дубуртар Ул-
кала  цархIилти миллатунала вакилталара 
уркI би разидирахъули сари. Ил дар шу-
деш личи, малхIямдешличи, гьу нар тачи, 
балгундешличи жи би кIу си дубурлантала 
дурхъаси рухI ла  шалси давлали бетаурси 
гьигь са би. Адамла гIямрулис хIяжатси, 
чебяхI си гьигь!

Германиялизиб дураибси «Северный 
Кавказла халкьанала мезанала ва лугъа-
тунала словарь» (2010) бикIуси жузлизи 
дарган мезла хIямшимала лугъатлис хас-
барибси илала хIянчи каберхур.

МяхIяммадзапир ГIябдуллаев ХХ-ибил 
даршдусла 90 ибти дусмазив Амир Гъазила, 
Газим-Бег Бя  хIяндовла, МяхIяммад ХIя ми-
довла, Расул БяхIяммадовла ва цархIилти 
даргала поэтунала назмурти хIясибли му-
зыка цаладирхъес вехIихьибсири. ГIур су-
нени назмуртира лукIескайибсири.   

Урусла драмтеатрлизир ила ла далуй-
тачилти концертуни  дура дер кIибтири: 
«Исбагьи» (2000), «Шамахила вава» (2002) 
ва «Да лайдикIути уркIби» (2005), «Юби -
лейный вечер» (2018).

Поэт-композиторли 2009-ибил дус-
лизиб дарган мезличил «Ис  багьи» би-
кIуси далуйтала жуз ду раибсири. Дагъис-
та машгьурси ли тературовед, филоло-
гияла гIил мур тала доктор, ДГУ-ла про-
фессор ГIябдуллагь ВяхIидовли илис 
ахъси кьимат бедибсири: «Ил жузли 
сунела урхIмешуахIенси ва кагибси бухI-
на буцличибли Дагъиста литературала ва 
музыкала вакилтала сунечи пикри би тIа-
кIиб».

2017 ибил дуслизиб илини «Саламти» 
бикIуси далуйтала жуз дураибсири.

М. ГIябдуллаевла назмурти кадяхъили 
сари «Россияла халкьанала ишхIелла ли-
тература. Поэзия» бикIуси Антологиялизи 
(2017).

Поэтла назмурти урус мезличи шур-
датур Россияла писательтала Союзла се-
кретарь, халкьани-ургабси журналисту-
нала Федерацияла член, «Великороссъ» 
бикIуси литературала-тарихла журналла 
бекI редактор Иван Голубничийли.

М.ГIябдуллаев ДР-ла урибси юрист 
(2010), Да гъис  та искусствобала урибси 
хIя ра  катчи (2017), Россияла писа тель тала 
Союзла член (2010) сай. Ил шабагъатла-
варибси сай «А.С.Грибоедов 1795-1829» 
ме даль личил, «Мурталра ша лаи кIес ли» 
литературала-жа ми гIятла Дип ломличил. 
Илала твор чест во ла шалси бузери ахъ-
ли кьи мат ла би ру ли, дедибтири «В.В. 
Маяковс кий» орден (2013), «М.Ю. Лермон-
товла Мургьила медаль» (2015), А.С.Пуш-
кинна уличилси «Девлис ва бузерилис 
мардеш» медаль ва да хъал дипломтира 
грамотабира.

ДР-ла БекIла хIерудилиубси мил-
латуни ва динани-ургарти барх басуни 
хIясибси Советла член сай.

ГIилмулизив узуси адамли наз мурти 
лукIнили ва музыка цала дирхънили илала 
пагьмуртала дав лачебдешличила бурули 
саби. Гьай гьай, далайбикIуси уркIилизир 
гIил мула гIяламатунира сагъ-са ламатли 
дилкьни якьинбирули са би ил хабарла 
дубурланни. Илала дурабадлира, нешла 
мезли чи чекайзурли узухIели, илала лер -
гIер мурхьси мягIнала наз мур  тира дета-
рули сари. Сегъуна че  бяхIси жагадешал 
гIилмули руркъуси уркIила хIяланани 
музы ка ал кIахъули сари. Музыкала зай-
лиур шигIру парчдикIули сари. Ца адам-
лизирти къугъати пагьмуртала урунжлизи 
гIилмула асарлиур ар цантала макьамти 

урцули сари, илдачи къабулдантиван дар-
ган мез цаладиркули сари. Ил адамли 
ал кIахъуси гьарли-марси гIямрула бай-
рам сабигу. Бахъла уркIби шад  дирахъуси, 
гIяламлис пайда че бетиахъуси, дунъя 
вавнала варачантази гIелабуршуси. Адам 
пик риухъалли, дургъби адилкьусила-
ра илгъуна пагьмуртани гьалавяхI ва -
шахъусилара ургабси декIардеш леб  гIеб 
гIячихъбирулигу. Илди гъунти даршудешла 
заклиуб мал хIям  дешла ва узидешла зур-
хIябти тIашдалтутала бузериличи леб гIеб 
вайси асар бирахъули, цар хIилти кIи-
кьяшан нажасунани жагьдешла хъилизир-
ти гIямру дя вила цIа ли зир цIухдирахъули 
сари.

Инсаниятла илди кIелра  бетуц цаличи 
ца къаршили каалри, гьай гьай, творче-
ствола зубартала цIакь лиур, ламартдешла 
ва хIил ла  кар дешла цIа дарбадягъиндири, 
бекI лил дунъяла къакъличирадли илди 
пяхIли детихъахъи… Сепайда…

ГIялимтази, поэтунази, хIялалти адам-
тази,… хьарбиули ахIен кьалли се барес 

хIяжатлил дургъби адил кьанти вайну-
кьабани. Илди чула уряхIти баркьудлу-
ми дирес даимбиубли саби. ГIялимтира 
поэтунира гIямру жагадирес, сагадирес, 
вавалидирхъяхъес, гьаладяхI ардикес, 
черяхIдирес,… даимбиубли са би.

МяхIяммадзапир ГIябдуллаев, лерилра 
цIакьанира багьудлумира пайдаладиру-
ли, жагьилти бархьси гьуникад башахъес, 
илдала ихтиюрти далтахъес, творчество-
ла дунъялизиб адамти хIулбуркIахъес 
даимиубли сай. Илис гьаннала гIергъира, 
сунела багаласи баркьуди даимбарахъес 
багьандан, чIумаси арадеш, гIямрулизир 
гьарбизуни, кулпетлизиб балгундеш, бузе-
рилизир сархибдешуни дул ге хIе.

Илгъуна адам закла зубарти-ургав 
даимлис азир рангли шалабикIуси цIуба 
арц ла бацличил цугуцес вирар, сенахIенну 
илини сунела багьудлуми, цIакьани, па гь-
му, уркIила диги, хIялалти хIялани халкь-
лис багъиш ладирули сай. БахъбикIаб 
дарганти-ургаб илди гъунти гIялимтира 
шягIиртира.

ХIямшиман хIялалси гъабза

ГIяхIти хIянчизарти 
хIядурбируси гIевдухь
1

ПатIимат Кьурбанова

Гъамли диршу заклизир
ПасихIдешла зубарти,
АлкIахъес дубуртазиб
Пагьмучебти адамти.

Дагъиста дубурти мургьила мягIдайчил 
цугдурцули рирус нуни цацахIели. 
СенахIенну илаб мургьиличирра дурхъати 
баркь-бацла ва зубартачибра чебяхIти 
адамти алкIути саби. ЧIянкIли ца секIай 
паргъатагаррирахъули рирус, нушала 
хала бегIтала гIямруличила, илдала баркь-
бацличила тарихлизир баянти дебали камли 
сарину. Амма дигеси саби, даргантала 
черяхIти баркьудлуми даимдирути 
гIялимти, мугIяллимти, поэтуни, 
писательти, бузерила гьабкьяби,… 
гьаннара камли хIебиъни.

Адамла гIямрулизиб 
мягIничебси мер бурцуси 
чеалкIуси наслулис багьудлуми 
лугути ва мез гьаладяхI 
дашахънилизира 
литература 
вавалибяхъяхъесра 
халаси пай кабихьибти 
Сагид ГIябдуллаев, 
ГIялибек Тахо-Годи, 
МяхIяммад-СягIид 
Мусаев, БяхIяммад 
Сулайбанов, ГIябдуллагь  
ВяхIидов ва цархIилти 
дарганти нушала 
пахрулира бетаурти саби.

ГIергъити дусмазиб 
ДГУ-лизиб бучIути 
даргантас МяхIяммад-
CягIид Мусаевли дурсри 
кадирхьни игъбарлизи 
халбарес вирар. 
Илди студентунала 
ургавадси сай ишхIелла 
манзиллизив дарган 
мез гьаладяхI дашахъес,  
мяхIкамдирес ва 
чеалкIуси наслула 
вакилтази ункъли 
дяркъяхъес багьандан лерилра сунела 
цIакьанира багьудлумира харждирули 
узуси пагьмучевси гIялим БяхIяммадов 
Муса Расуловичра. Дарган мез дубкIар 
бикIутала пикруми урдирхъули, илдигъунти 
хIурматла дубурлантани нушала хала 
бегIтачибадли баибси дурхъаси мезла 
хазна давлачеббикIахъес багьандан 
зурбаси хIянчи дурабуркIули сай илини. 
Илгъуна хабарла гIялимли ишхIелла 
манзиллизир дурсри кадирхьни ДГУ-ла 
филологияла факультетла урусла-дагъиста 
отделениелизиб бучIути студентуналара 
игъбар саби викIес ихтияр леб.

ГIергъиси замана нешла мезличила, 
литератураличила гъай детаалли яра 
сегъуна-биалра илди руркънилизиб 
масъала дакIубухъалли, бусягIятал Муса Ра-
су ловичличи зянкъдирхъу дигалли мугIял-
лим тани, дигалли гIядатла адамтани. Гьай-
гьайрагу, илини чебетаахъили ва кагибти 
мисалтачил жавабра чарбиру. ХIебиалли, 
бусягIятла манзиллизив ил нешла мезла 
масъултазив узуси гIяхIсигъуна гIялим сай.

Ил кIидаршличирра имцIали гIилмула, 
белчIудила ва методикала хIянчурбала  
автор сай, чула лугIилизир школабас 
ва вузанас хасдарибти учебникуни, 
пособиеби, сборникуни ва монографияби 
лерти. Россияла гIяхIцад шагьуртазир де-
терхурти гIилмула конференциябачив ва 
сим позиумтачив ил чуйнара докладуначил 
гъайухъун. Илала дуравад, илгъуна сип та-
личил ил ваибсири Германиялизи, Гру зия ли-
зи, Украинализи, Франциялизи, Ин дия лизи.

Филологияла гIилмуртала доктор, 
профессор, ДГУ-ла Дагъиста мезанала 
кафедрала заведующий, Россияла 
писательтала Союзла член, ДР-ла урибси 
учитель, Россияла багьудила хIурматла 
хIянчизар Муса Расулович акIубси сай 
Дахадаевла районна Меусишала шилизив 
педагог ва писатель Расул БяхIяммадовла 
хъалибарглизив. 1984 ибил дуслизиб 
ДГУ-ла филологияла факультетла урусла-
дагъиста отделение хIунтIена дипломличил 
таманаили гIергъи, ил сай акIубси 
шилизив нешла мезла ва литературала, 
урус мезла ва литературала мугIяллимли 
узес вехIихьибсири. Илини бучIахъути 
дурхIни итхIели литературала кружоклизи 
алавбуцили, Муса Расуловичли лукIнила 
кьяйдуртачил тянишбирутири ва илдала 
ил шайчирти пагьмурти белгидирутири. 
Гьайгьайрагу, илав Муса БяхIяммадов узули 
калунси виалри, меусишанти-ургаб поэтуни, 
журналистуни ва писательти бетаэс имканти 
акIубтира камхIебииши.

Дагъиста писательтала Союзла даргала 
секцияла руководитель сайливанра Муса 
Расуловичли белгиси хIянчи дурабуркIули 
сай даргала лукIанти гIеббуцес багьандан. 
Даргантала пахрули ветаурси ва гьарра 
шайчивадли пагьмучевси, чеалкIуси 
наслула вакилтази дарган мез дяркъяхъес 
къайгъилизивси гIялимлис нушанира 
бузерилизир сархибдешуни, гIямрулизир 
гьарбизуни дулгехIе.

Ишди бурхIназив профессор М.Р. 
БяхIяммадов Дагъиста пачалихъла 
университетла филологияла факультетла 
деканни катурли сай. Ил къуллукъра илини 
дяхI шалали бузахъниличи дирхулра.

МЕЗЛА  ХАЗНА 
ДАВЛАЧЕББАРЕС 
КЪАЙГЪИЛИЗИВСИ

Салимат ГIялиева

Дунъяличибра машгьурбиубти бахъал гIялимти 
абикьурси ХIурхъила шилизибад дурабухъунти 
адамти камли ахIен ишбархIира, сабира республика-
ла декIар-декIарти къуллукъуначиб бузути. 

Илди леб дигалли ахъти къуллукъуначиб, дигал-
ли гIядатла хIянчурбачиб. Илдазибад бахъалгъун-
ти, чула адаб-хIяяличил, «нура ишав левра» или 
тIяхIхIебикIули, чучи хъарси хIянчи чебетаахъили би-
рули, республика ва улка гьаладяхI дашахънилизи бел-
гиси пай кабирхьули, хIялалли бузули, хIер ка би рули 
саби. Илдигъунтала лугIилизив нуни гьанушес рирус 
тарихла гIилмуртала кандидат, доцент, ДГУ-ла фило-
логияла факультетла журналистикала отделениелизив 
сабухъчевли узуси преподаватель, печатьла СМИ-
бала кафедрала заведующий, регионна журналисти-
кала Центрлис бекIдеш дируси МяхIяммадов ХIямид 
ГIябдуллаевич. Сунела асилси бузериличил ва санигIят 
ункъли балниличил илини машгьурти хIурхъантала 
лугIи чебирцIахъули саби рикIаслира, хатIа бетхIерар. 
Амма сунела сархибдешуни лебтазилра чедаахъес ил 
илцад-декIар гьалакхIейкIар, я илис гап хIейгахъу.

Газетализир дузути нуша бахъалгъунти хIян чи-
зартас (дагла бархIи нушара ДГУ-ла филологияла фа-
культетунала студентунили сартачила сари гъай) 
илини дурсри кахIедирхьули диалра, нушала иличил 
цIа цIати бархбасуни кадизур. СенахIенну мурталра 
нушачи журналистикала отделениела студентуни 
практика дураберкIес башули бирар. Илдала ба-
гьудлумала даражаличибли ХIямид ГIябдуллаевичла 
уста дешлис чихъси кьимат бедес вирни гIячихъли 
че биули бирар. 

ХIера, гьалавванра ил сунела студентуни кабу-
кили нушачи гьаввакIиб. Студентуни-ургаб даргала 
декIар-декIарти районтала вакилти лебри. Илдала 
журналистла хIянчиличи диги лерни хIулбазибси 
лямцIличил багьеслири.

Нушани бируси хIянчилизи илди цаибси бар-
хIи личибадал гъудурбиуб, хIергъуси багьес илди 
суалбикIули бирар. Иш яргализиб газетала редакция-
лизиб илдала практика ахIенрину, «пагьмула 
бархIи» сабри. Ил бархIилизиб илдас журна-
листла сани гIят личил тянишбиэс имкантира 
акIуб. 

—  Университетли 
сегъуна хIянчи дура бур-
кIули республикала меза-
нала ва культурала дахъал 

шаликарти хасдешуни мяхI кам дарес 
багьандан?

—  Ил нушала бузерила мягIни-
чеб  си гъуна бетуц саби. Дагъистан – 

Россияла бегIлара дахъал миллату-
начилси регион саби, ва мезани мяхI-
кам дарни стратегиялашалси масъала 
саби нушаб. Университетлизиб гьанна 
дахъал дусмазиб Дагъис та мезанала 
отделение леб. Илаб нушани фило-
логуни хIядурбирулра, сабира нешла 
мез руркъяхънила теорияличил ва 

методикаличил ункъли бегIбиубти. 
Илаб бучIути студентунани кIиркаси 
стипендияра кайсуси саби.

Нушани акIахъублира нешла 
мез руркънила центр, сагаси жу-
рала словарьти дуракайулра, ме-
занала шайчирти мониторингуни 
дурадуркIулра, илдала лугIилизир 
белкI агарти мезаналара. Нушани 

Россияла халкьанала мезла ва 
литературала шайчирти 
школала бучIантала Фе-
деральный олимпиадаби 
ду радуркIулра, даргала, 

кIарахъала, лезги-
бала, къумукъла, 
булегила, та ба-
саранна ва цар-
хIил ти мезанала 
специалистуни 
хIя дур бирулра.

ДГУ хIядурли 
саби нешла мез-
личил жузи ду-
райънила майдан 
бетаэс. Нуша ил-
гъуна бетуцлизир 
жигарчерли дуз-
ра дузулра.

—  ДГУ-ла та-
рихлизиб хIу узу-
си манзилла сегъ-
уна бутIа хIед 
имцIали дурхъа-
сили бетарули?

—  Наб им-
цIа ли дурхъа-
сили бе тарули 
саби ну шала 
гIилмула кол-
лектив Дагъис тан 
Рес п у б л и к а л а 

Па чалихъла премияличи лайикьби-
кибси манзил. Лебил коллективла 
къайгънас кьимат бедни сабри ил. 
Нуни пахрубирулра нушала хIя-
лумцI лабани энергетикализиб, ме-
дицинализиб ва электроникализиб 
гьуни гьаргбирниличи. Буралли, гьа-
рил выпуск хасси анцIбукьлира бе-
тарули саби. ИлхIели хIуни чебиул-
ри университетлизибадли пергерти 
кьасаначилти жагьилти специали-
стуни дурабулхъули биъни.  

— Университет 95 дус биънили-
чил бархбасахъи, хIуни се бурес ди-
гахъади ишхIелла студентунас ва 
выпускникунас?

— ХIурматла студентуни ва вы-
пускникуни! 95 дус – ил чебяхIси та-
рих саби, сабира бахъал преподава-
тельтани, хIянчизартани, студентуна-
ни акIахъубси. Ил тарихла букьурти 
саррая хIуша, ва хIушазибадли ди-
гахъуси саби ДГУ-ла гIергъисигъуна 
бяхI сегъуна бирарал. Мурхьти 
багьудлуми касес багьандан ле-
рилра цIакьани дяхIчиаая, гьала 
тIашдатурти масъулти арзес багьан-
дан ибкьли дузес азгъинмадирудая.

Хъуммартидая, хIуша дебали 
мягI ничебси тарихла, гIядатунала 
ва сархибдешунала вузла вы-
пускникуни диъниличила. ХIушала 
университетличи пахрубиреная, 
илала гIядатуни мяхIкамдиреная 
ва хIушала пергерти баркьудлума-
чил ил чебяхIбарая. ХIушаб нуни 
чIумаси арадеш, гIямрулизиб бал-
гундеш, сагати сархибдешуни ва 
жагIялла бархIиличи умутуни дул-
гулра.  

Юбилейличил, ахIерси универ-
ситет!



zamana@etnomediadag.ru@www.zamana.info

33AMAHA

Октябрьла 8, 2026
Хамис, №37 (12597) 

ДГУ-лис — 95 дус

Илди-ургавси ишхIелла тIалабуни ункъ-
ли иргъуси, амма хала бегIтала гIядатунира 
хъумхIертуси, Лавашала районна Няскентла 
шилизивадси Мурад бикIуси уршили сунечи 

пикри хъярхъли битIакIиб. Дарган мез ункъли дални-
ла дуравад, ил газета бируси программализив узес-
ра бажардивиркулри. Илдигъунти санигIятлашалти 
дигIяндешуначира университетлизиб руркъни де-
бали дигеси баркьуди саби. Журналистла санигIят 
касибхIели, эгер илис лукIес хIейгули виалли, газе-
та балкьарахъуси дизайнерла къуллукъ чеббикIесра 
имканбикIур. Пагьмула декIар-декIарти жураби адам-
лизир белгидирни – илра преподавательла халаси 
чеасла саби. Ил шайчирра ХIямид ГIябдуллаевичли 
гIяхIцад цIакьани харждирни чебаэслири. 

«Пагьмула бархIи» студентуни редакцияли-
зиб бузахъес, хIянчизартачил ва бузерила бетуцу-
начил тянишбиахъес батурли аркьухIели, ХIямид 
ГIябдуллаевич викIар: «Вари, хIуша ишдачил дарган 
мезли гъайдикIеная». Ишцадра хъярхъли гьалабяхI 
башуси дунъяличиб жагьилтази миллатла хIячмачила 
хъумхIертахъесра чекайзурли сай ил.

Практикала замана касибти багьудлуми кIинайс, 
бузерилизирра дебали багаладирути сари. Ил багьан-
дан сай преподавательра къайгъилизивси сунела сту-
дентуни практикала замана хьулчилидиубти багьудлу-
мачи бегIбиахъес. Преподаватель сецадла тIалабкарси 
виалра, илцадра гIяхIти, мурхьти багьудлумачилти сту-
дентуни дурабулхъули бирар университетлизибадра. 
ХIямид ГIябдуллаевичли бучIахъути студентунира гьа-
мадли декIар-декIарти къуллукъуначиб бузес бажар-
дибиркниличи нушала халаси бирхауди леб. 

ДГУ-ла юбилейличил бархбасахъи, ХIямид 
ГIябдуллаевич ва илала бархкьяби уркIи-уркIилабад 
мубаракбирулра, улкалис багаласи чула бузери-
лизир сархибдешуни дулгулра. СанигIятлашалти 
устадешличи бурсибарибти жагьил специалистуни 
хIядурбирнила хIяракат гьатIиралра ункъли бетур-
хахъес хIушаб цIакьанира чIумаси арадешра габ 
Кьуд ратла ВегIли! 

МяхIяммадшапи Матаев 

Эгер ДГУ-ла филологияла 
факуль тет ли зиб бучIули 
калунтази, ва гьанна бу-

чIу тази даргала литератураличи 
чула хьул, яра иличила пикри 
барсбиахъубси пре по да вательла у 
бура или дугьаизалли, илдани ча-
ра   агарли Кьурбанова Эминаханум 
МяхIям мад ся  гIи довнала у буру. 

Ил пергер гIялим, преподава-
тель, ва гIяхIси адамличила саби 
иш белкIра. 

Гьала-гьала Эминаханум Мя-
хIям мад ся гIи довнала гIям ру ли-
чила баянти гьаладирхьулра. 

Кьурбанова Эминаханум Мя-
хIям    мад ся гIи довна акIубси сари 
Сергокъалала районна Мурегала 
шилизир 1970 ибил дуслизир.  1987 
ибил дуслизир шила урга даражала 
школа таманбарибсири. 1993 ибил 
дуслизиб биалли, илини Дагъиста 
пачалихъла университетла Дагъи-
ста филологияла факультет (гьанна 
филологияла факультет) хъара-
ахъур. Ил дусличирад рехIрихьили, 
Эминаханум Мя хIяммадсягIидовна 
1999 ибил дусличи бикайчи ДГУ-
лизибси фольклорла ва литерату-
рала гIилму-ахтардила институт-
лизир рузиб. 1995 ибил дуслизир 
Дагъиста халкьла литературала 
кафедрала халасигъуна препода-

вательла хIянчиличи шуррухъун. 
Илар илини гIилмула дахъал хIян-
чурби делкIун, кафедрала доцент 
ретаур. 2003-ибил дуслизиб «Ха-
рактеры и конфликты в романах 
Магомед-Расула» бикIуси тема 
хIя сибли, кандидатла диссертация 
бетерхахъурсири. Ва 2009-ибил 
дуслизиб ил дессертация кабер-
хахъурси цаибил жуз дуракаиб-
сири. Гьанна бусягIятра Эмина-
ханум МяхIяммадсягIидовнани 
ДГУ-лизибси Дагъиста халкьанала 
литературала кафедрализир ва 
Да  гъиста федералласи гIилму-ах-
тардила центрлизи кабурхуси мез, 
литература ва искусство руркъу-
си институтлизир  гIилмула хала-

сигъуна хIянчизарла къуллукъ бу за-
хъули сари. 

Э.Кьурбановани даргала пи-
сательти-поэтунала творчест во 
ункъли бяркъурси саби. Илини ил-
дала пагьмулашалти дигIян де шу-
ни сунела студентунас гьаргдиру. 

Ну ДГУ-лизив учIухIели наб 
бегIлара дигиаурти дурсри дар-
ган мезла ва литературала сарри. 
Э.Кьурбановани дила декIарси их-
тилат бири. СенахIенну наб гьалабла 
литератураличиб ишхIелла имцIали 
дигахъира. Ва «Гьалмагъдеш» жур-
наллизир, «Замана» газетализир 
дурадухъунти лерилрара-сера лите-
ратураличи хасти белкIани далира. 
Чидил-биалра поэт яра писательла 

творчество бучIули диахIелри, ну 
хъярхъли кабинетла гIямзилаб жу-
зани, газетабани, журналтани би-
цIибси шкафличи дуцIулхъусири. 
Ну шани сунела творчество руркъуси 
пи сатель, яра поэтличила белкIунси 
макьала баргили, преподаватель-
ла стол личи кабирхьусири. ИлхIели 
ил тамашарири ва масхаралисван 
рикIи: «Мя  хIяммадшапи телефон-
низирси Али сагъуна сай. Хъярхъли 
белкI бур гу». 

Э.Кьурбановани наб халаси ку-
мек барибсири димломный хIянчи 
лукIухIели. Ва ил дила дипломный 
хIянчила рецензент сарри. 

ИтхIели Эминаханум МяхIям-
мад   ся гIидов нани наб дебали ба-

галадиэсти багьудлуми гибтири. 
Дила дипломный хIянчилизирти 
хатIаби гьардарахъес, текст бухI-
набуцлашал чеби цIа хъес, пай -
далабарибси литературала сияхI -
лизи дила дипломный хIян чила 
темаличила гIурра чумал жуз ка-
дерхахъес. Э.Кьурбановала кьас ли-
чибли ва кумекличибли наб бегI-
лара чихъси кьимат бикиб си ри. 

Э.Кьурбановала дурсра чир ра 
тамашалати тяхIяр-кьяйда дири. 
Дарс бу ру хIели, хапли ил писатель 
яра поэт хIерируси ман зил лизи 
рухI най хъу сиванри. ХIера, Эмина-
ханум Мя  хIям мад сягIидовнани ка-
дихьибти дурс ра ни бур гар, набзиб 
литератураличи диги акIа хъуб си ра. 

ХIурматла Эминаханум Мя-
хIям  мад ся гIи довна, уркIи-уркIи-
лабадли наб дурсри кадирхьни-
лис ва кумекбирнилис халаси 
баркалла балахъулра, хIедра хIела 
хъалибарглисра чIумаси арадеш, 
бузерилизир гьамаддешуни дул-
гулра. Дерхъаб хIела гIямру!!! 

                                                                                                                                                    

Тамашала дурсри кадирхьуси 

Анжела Мутазова

МугIяллим – халаси мягIна бухI на-
буцибси дев саби. МугIяллим агарли 
мутагIялимтира бирути ахIен. Мута-

гIя лимтала челябкьлара мугIяллимлизибад саби 
ди гахъуси.

ИшбархIи нуша гъайдулхъехIе хала бегIтала 
санигIят даимбарибси, цархIилтас гIибратли ре-
таурси ХIясанова Узлипат ГIусмановначила.

Узлипат ХIясанова акIубси сари Хайдакь-
ла районна ГъирцIикла шилизир, 1966 ибил 
дуслизир, мугIяллимла хъалибарглизир. Илала 
дудеш ХIясанов ГIусман ХIясанович Хайдакьла 
районнизив бахъли валуси, РСФСР-ла багьуд-
луми тIинтIдирнила отличник, РСФСР-ла школа-
ла урибси мугIяллим сай. Илини 52 дус дарган 
мезла ва урус мезла дурсри кадирхьули асилси 
хIянчи бариб.

Арбякьунси даршдусла 30 ибти дусмазив ила-
ла хала дудеш (дудешла дудеш) ГъирцIикла шила 
цаибси мугIяллимли калунсири. Илини Сергокъа-
лала районна педучилище таманбарибсири, ва 
ЧебяхIси ВатIа дергъ бехIбихьайчи мугIяллимли 
узули калунсири. Ил дергълизив кавшибсири. 

Узлипат ХIясановала дудешла узи ХIясанов 
ГIялиших ХIясанович чумал дус Мажалисла 
школала директорли узули калун. Илкьяйдали 
дудешла кIелра рузинира ДГУ-ла филология-
ла факультет таманбарибси саби. Илдазирад 
ца Хайдакьла районна Кьулиджила школали-
зир директор сари, цархIил биалли — Избер-
баш шагьарлизир урус мезла ва дарган мезла 
мугIяллим сари.

Узлипат ХIясановала нешла шайчибадра му-
гIяллимти камли ахIен. ГIяхIцад тухумти ва неш 
школализиб бузули калун. Илала цаибси му гIял-
лимра сунела нешла рузи Марият ГIяхI мадовна 
сарри. Илала бахъалгъунти гъамти (узикьар-
рузикьар) мугIяллимти саби.

Илала хала дудешли (нешла дудеш) ва хала 
дудешла узи Мирза Рабадановли, 1920-ибти 
дусмазиб, Совет хIукумат кабизахъурли гIергъи, 
биштIати дурхIни бучIахъес школа барахъес 
чула бегIлара гIяхIсигъуна ванза бедибсири. 
Илдала саби-бегIти халати ванзурби дирутири. 
Ил школа цархIилтас гIибратли бетаурсири. Ил 
1926 ибил дуслизиб барибсири. КIинайс шко-
лала гьалабси интернатра бузесаиб, сунезира 
лебилра алавти шимазибад духIни бучIес ба-
шуси. Бурес вирар, Совет хIукуматла заманала 
лебилра Хайдакьла районна руководство Ши-
лагьила школала бучIанти сабри или. Ит зама-
на районнизиб ил школа бегIлара гIяхIсилизи 
халбирусири.

Узлипат ХIясанова ручIули калунсири не-
шла шилизир, Хайдакьла районна Шилагьила 
урга даражала школализир. 1983 ибил дус-
лизиб школа таманбарили гIергъи, ил ДГУ-
ла филологияла факультетлизи карерхур. Ил 
таманбарибхIели Шилагьила школализи дарган 
мезла ва урус мезла мугIяллимли рузахъес рар-

хьибсири, илаб 2 дус хIянчи бариб. 1990 ибил 
дуслизир РАН-ла ДНЦ-ла аспирантурализи очно 
карерхур. 1997 ибил дуслизиб кандидатская 
диссертация бетерхахъур. 2012 ибил дуслизиб 
биалли — докторская диссертация.

Илала сари-регIти 180-йчирра имцIали 
гIилмула хIянчи лер, ВАК, Сопус и Веб Саенсли 
гьаладихьибти 40 макьала журналтазир ду-
радухъи сари. 15 жузра лер (монографияби ва 
учебный пособияби). Илдала дурарад,  дарган 
мезлара бучIнилара бехIбихьудла классунас 
хасдарибти жузала соавтор ва редактор сари. 

ГIилмулизир жигарчерли рузуси илала гIил-
мулашалти макьалаби Россиялизирцунра ахIи, 
илала дурарра дурадухъи сари. Гьаннала замана 
сабухъчерли рузули, студентунас пособиеби ва 
гIилмула публикацияби лукIули сари. ДекIар-де-
кIарти шагьуртазир — Стамбуллизир, Москвали-
зир, Парижлизир, Бакулизир, Майкоплизир, Тби -
лисилизир, Пятигорсклизир, Грозныйлизир ва 
гIуррара цархIилти мераначир детурхути хал -
кьани-ургарти гIилмула конференциябачир, 
конг  рессуначир, симпозиумтачир бутIакьяндеш 
да  риб. 2014 ибил дуслизир Сорбоннала универ-
си тетлизиб (Франция, Париж) У.ХIясановани гIил-
муртала стажировка бариб. Аспирантунас ва хIя-
лумцIлаби дурадуркIутас гьуни чебиахъули, ил дас 
гIилмула дунъя гьаргбирули сари. Илала бекI-
дешлиур  кандидатская 4 диссертация детерха-
хъур. 2 диссертационный советла бутIакьянчи сари.

Илини «Хайдакьла хабуртала» сборник, урус 
мезличира шурдатурли «Даргала халкьла бура-
лаби ва багьираби», «Дарган мезлизиб наре-
чие» монография, «Хайдакь ва хайдакьланти», 
«Дарган мезла фразеологизмабала словарь» ва 
гьатIира дахъал жузи дураиб. Леб илкьяйдали 
илала ДГУ-ла филологияла студентуни бучIуси 
белчIудила пособиера.   

 «Хайдакь ва хайдакьланти» жуз белкIни ба-
гьандан, халкьани-ургабси конкурсла Диплом-
ла лауреат ретаур. Илала бузери хIукуматлира 
чихъли кьиматлабарибси саби. Лер илала дахъ-
ал цархIилти шабагъатунира: ДР-ла Халкьла Со-
браниела, ДР-ла бархбасла ва телекоммуника-
циябала Министерствола, ДР-ла гIилмула ва ба-
гьудила Министерствола ХIурматла Грамотаби, 
санигIятлашалти устадешличилти хIянчизарти 
хIядурдарнилизи халаси пай кабихьибни ба-
гьандан, Северо-Кавказский институтла ВГУЮ 
ХIурматла Грамота ва цархIилтира. 

Узлипат ХIясанова Дагъистан Республика-
ла багьудила рурибси хIянчизар, филологияла 
гIил мур тала доктор, профессор сари.

Дудешла ва нешла шайчирад илдала мугIял-
лимтала кьамани детаурли сари. Илар Узли-
пат ГIус мановна 14 ибил мугIяллим сари. «Сен 
декIарбарибсири мугIял лимла санигIят или 
хьар баиб хIели, Узлипат ХIясановани жаваб 
чарбатур: «Ну мугIяллимти-ургар халараиб-
сира. Дахъал жузи, словарьти, журналти, гьар 
дус къулбасбируси «Учительская газета» дири 
хъулир. Лебилра ну-алавти мугIяллимтихIели, 
мугIяллимла ахIи, цархIил санигIятличила 

хьулрикIес рирули ахIенри».
1993 ибил дусличирад ил Дагъиста пача-

лихъла университетлизир, Дагъиста мезанала 
кафедрализир преподавательли рузули сари. 
Бу сягIятла замана — ДГУ-ла Дагъиста мезана-
ла кафедрала ва МЮ-ла СКФ-ла ВГУЮ-ла со-
циально-гуманитарный дисциплинабала кафед-
ра ла (МяхIячкъала) профессор сари.

«Рахли наб сагадан лерилра секIал 
декIардарес чевкъалри, нуни гьарил секIал лер-
ти тяхIярли декIардираси. Гьачамалра санигIят 
барсбарес ибси пикри хIебакIиб. Наб дила 
хIянчи дебали дигахъис. Тамай рирхулра, рархь-
ли хIеррирниличи ва бархьси гьунчирад рашни-
личи. Челябкьуси наслу руркъни, гIилмула ризкьи 
удалтни бегIлара хIялалси хIянчи саби, Кьуръ-
айзиб бурули кьяйда: мугIяллим, цархIилти бер-
цахъес багьандан, Аллагьли чеввикIибси адам 
сай. Василий Ключевский викIуливан: «ГIяхIси 
мугIяллим виэс багьандан, дирути дурсрира 
дурхIнира дигахъес гIягIниси саби».

Бузахъуси хIянчиличила биалли бурис, би-
руси секIал хIейгули виадли, илавад арукьен ва 
дигуси секIайгIив къяйцIикIен.

Челябкьуси наслулис бурис: хIушани гьан-
на декIарбарибсилизибад хIушала челябкьла 
сегъуна бирарал дигахъу. СанигIятличил хатIа-
ма диркудая, гIяхIти багьудлумачи гьуцI ди кIеная, 
илди хIушаб гIямрулизир дебали гIягIнидиркур. 
Диплом каснира багьудлуми каснира ца ахIен. 
ГIяхIти баркьудлумази ихъеная, авараагармади-
рудая!» — рикIули сари Узлипат ГIусмановна.

Челябкьуси наслулис гьав ахъбурцути дугь-
бачил таманбирули саби илини сунела пикри.

БелкI ахирличи биркахъули бурехIе: «Кам-
мабиаб багьудлумачи гъаргъти мугIяллимти!»  

«БУЗЕРИ  ДИГУТАЛА  
НАСЛУЛИЗИРАДСИ  
САРРА»

Муъминат Хаттаева

Уружбекова Муъминат Мусаевна 
акIубси сари 1955 ибил дусла ноябрьличир 
Сергокъалала районна Мурегала шилизир 
шила зяхIматчибала хъалибарглизир. Дудеш 
Муса Уружбекович ва неш ПатIимат Идрисовна 
Уружбековхъали Мурегала шилизибси 
«ХIунтIена Октябрь» совхозлизиб, дудеш 
учётчикли, неш тIутIи дашахъантала кьукьяла 
гьаркьянали дахъал дусмазиб бузули калун.

СанигIятли М.Уружбековлизирад бархьдеш 
ва чекайзурдеш тIалабдирулри. Нешла бузери 
биалли буцIарси берхIилиуб бируси халаси 
хIянчи сабри, гьар бархIи бузериличи дигира 
сабурра тIалабдируси.

Муъминат Мусаевнани сунес гIямрула 
гьуни гьаргбирути дурсри бегIтазирад, 
илдала хIурмат-кьиматлизирад касиб. Саби 
акIубси ванзалис мардеш, бузериличи диги, 
хъалибарглизибси уржибдеш илдани чула 
урегалра дурхIяла уркIбази кадихьиб.

«Нуни риштIахIейчирад балусири гьарил 
сархибдеш вархьли узнилизиб, гьарил 
бирусилис жавабкардеш дихнилизибад 
дигахъуси биъни», —рикIули сари Муъминат 
Мусаевна сунела бегIти гьанбиркахъули.

«Нушала хъалибарг мурталра халали 
ахIенси бирусири, нура дила мурулра. Нушала 
бархти дурхIни ахIекIуб, нуша мурталра 
цаличи ца хъарихъутири», —илкьяйда 
гьаниркахъули сари сунела мурул, лебилра 
даргала филологунала ургав халаси хIурмат-
кьиматличил пайдалаикIуси, гьанна нушачил 
варх агарси, Басир ГIямалаевич ГIялибеков. 
Илини сунела гIямрула шуцIали дус ДГУ-лизив 
узули, дарган мезлис, гIилмулис, студентунала 
дахъал наслуби руркънилис харждариб.

Сунези хьардаибти суалтас жаваб лугули, 
дахъал жагати, хIурматла дугьби дурули сари 
Муъминат Мусаевнани Басир ГIямалаевич 
гьаниркахъули. Лерилра илди дархьти, сунечи 
лайикьти сари.

Муъминат Мусаевна 1974 ибил дуслизир 
Мурегала урга даражала школа таманбарили, 
ДГУ-ла филологияла факультетла урусла-
дагъиста от делениелизи ручIес карерхур. Бел-
чIуди хъараахъурли гIергъи, сари хасли тIа-
лаб  рарили, акIубси шила школализир учи тель-
ницали рузахъес рархьиб. Илар урчIемал дус 
рузу ли калун, гIер гъи ти кIел дус белчIудила ва 
бяркъла шайчирси ди ректорла заместитель 
сарри.

ГIур 1989 ибил дуслизир Тахо-Годила 
уличилси гIилмула ва ахтардила педагогикала 
институтлизир халалгъуна гIилмула 
хIянчизарли рузес рехIрихьиб.

1997 ибил дусла сентябрьличирад ДГУ-
ла филологияла факультетлизир рузули сари. 
Гьаланачи урус мезла кафедрализир халалгъуна 
преподавательли рузусири, 2008-ибил 
дуслизир, кIелра факультет дархдяхъибхIели, 
урус мез ва литература кадирхьнила 
методикала кафедрализир рузули сари. 2000-
ибил дусличирад рехIрихьили ишбархIиличи 
бикайчи, илини административный къуллукъра 
бузахъули, белчIудила шайчирси деканна 
заместитель сари.

Илини 2005-ибил дуслизиб «Дарган мезла 
инфинитив» бикIуси гIилмуртала кандидатла 
хIянчи бетерхахъур ва Россияла Федерацияла 
халкьанала мез бикIуси санигIят ва гIилмуртала 
кандидатла у сархиб.

М.Мусаевани халаси гIилмула хIянчилизир 
дарган мезлизир глагол «инфинитив» лукIнила 
тяхIяр-кьяйда чедетаахъили белгидарили сари.

«Ил дила халаси, мягIничебси сархибдеш 
саби, илини дила гьалар дахъал гьундури гьарг-
дариб», — рикIули сари Муъминат Мусаев на.

Илини делкIунти гIилмула хIянчурбазибад 
ца саби англияла мезлизирад гIерасибти 
дугьби урус мезлизир дузахънилис хасбарибси 
халаси хIянчира.

Илала ДГУ-лизибси гIилмула ва 
педагогикала бузерила стаж 28 дусличи абаили 
саби, лерилра дусмала бузерила стаж биалли 
44 дусличи халбиубли саби.

Илди дусмала рухIнар Муминат Мусаевна 
школала бучIантас учебникуни ва белчIудила 
пособиеби хIядурдирули рузулри. Илини 
хIядурбарили сари 2-3-ибти классунас дарган 
мезла ва бучIнила жуз, литературала учебнику-
ни 6,8,10-ибти классунас. ГIяхIцад студентунас 
хасдарибти урус мезла белчIудила 
методикала пособиеби хIядурдарили, 
дуракаили сари.

«МугIяллимти-ургар 
халараибсира...»

Илдигъунти къили-
къу ни сеналра ди-
гIян  дарес хIейрар

Сабият ГIябдуллаева  

Ахъушала районна школабазиб 
бузули леб чула гIямру мугIяллимла 
санигIятлис, школалис ва дахъал 

дусмазиб дурхIнази багьуди кайсахънилис 
хасдарибти бахъал пагьмучебти педагогуни.  

Илдазирад ца сари ГIялиханмахьила урга 
даражала школализир бехIбихьудла клас-
сунас дурсри кадирхьули рузуси Кьунниева 
Наида Зайнутдиновна.

Наида Зайнутдиновна акIубси сари 
ГIялиханмахьилизир хIурматла хъалибаргли-
зир. Ил шилизибси урга даражала школа та-
манбарили гIергъи тах шагьарлизибси Дагъи-
ста пачалихъла педагогический институтлизи 
карерхурсири. Ил институтла бехIбихьудла 
классунала факультет гIяхIти кьиматуна-
чил таманбарили, мугIяллимла санигIятличи 
регIриуб ва школализир рузес рехIрихьиб.

Гьанна Наида Кьунниевала бузерила стаж 
40 дусличи абикили саби. ДурхIначи дигичер-
си Наида жавабкардешличил рузули сари.

БехIбихьудла классунази бегI гьалаб 
школализи бякьунти дурхIнас бяркъ бедес 
гьамадли хIебургар, бахъал биштIати сабу-
рагарти бирар, илди школализирти тяхIяр-
кьяйдаличи бурсибиайчи замана хIяжатси 
саби. Ил багьандан, бехIбихьудла классуна-
ла бучIантас дурсри кадирхьуси мугIяллим 
сабурличилси, яхIчевси виэс гIягIнили сай. 
Пергер хIял-тIабигIятличил цархIилтазирад 
декIаррулхъули сари Наида Зайнутдинов-
нара. 

Илини сунечил барх бузутала, дурхIнала 
бегIтала ва шила халкь-ургаб халаси хIурмат 
сархили сари. Илала бузери чихъли кьимат-
лабарили саби. «РФ-ла багьудила шайчирси 
хIурматла хIянчизар» ибси уличи лайикьри-
киб, «Ахъушала район» МО-ла администра-
цияла шайзирад ХIурматла Грамотабачил ша-
багъатларарибси сари.

Наида Кьунниевани сунела гIямрула варх-
кья ГIяшурлайличил барх хIябал урши аби-
кьур, гIяхIси бяркъра бедили, чебяхIси дара-

жала багьудира касахъили, гIямрула дякьличи 
дураиб.

КIел уршили пачалихъла университе-
туни тамандарили сари, ца урши Москва 
шагьарлизив хъали-цIа лушнила шайчирти 
хIянчурбазив узули сай, кIиэсил программист-
ла санигIятличил вегIиубли, бузерила гьуни 
даимбирули сай.

Гьаннала гIергъира хIурматла Наида Зай-
нутдиновнас арадешра, гIямрулизир ва бузе-
рилизир сархибдешунира каммадиаб! 

МугIяллимла БархIилис

ХIяжимурад Ражабов

Сабирхъулра ишдус сентябрьла 24-личиб 
дурабухъунси 36 ибил номерла «Замана» газета. «Илар 
мугIяллимла БархIилис хасдарибти белкIани диэс 
гIягIнити сари, — бакIиб бекIлизи пикри. — Улас чили 
гьанбушесара белкIлизиб чула мугIяллимти?» 

Гьаб-гIергъили 40 дус урус мезла ва литературала 
мугIяллимли узули калунси дила бекIлизиб сентябрьла 
ахирличиб ил суал гьар дус бургъуси саби. «Чили 
мубаракваришара ишдус мугIяллимла БархIиличил?», — 
хIерли вирусира ну илхIели. Дирхаирая набчи: дебали 
кьутIкьули бирар уркIиличиб, рахли мубаракхIерадли.

Ну сегъуна мугIяллим вирусирил нуни макьалализиб 
хIебурисра: набчил бузули калунти дила районна 
мугIяллимтани ил балуси саби. Бурисра ца секIал: 
мугIяллимли узухIели, ну, гьарли-марли зягIипхIелира, 
дурсри дархьдатурли, больницализи калхьули хIейраси, 
цархIил мугIяллимли дила классуни вайтIа дузахъу 
ибси пикрили. Дила къайгъи бири каникултала замана 
больницализи калхьес. Илцадра чеветаили вираси ну 
дила хIянчиличи. 

Гьачамцун сари нуни дакьибти ца дила учIанни 
набчила газетализир дурибти гIяхIти дугьби. Ил Сагаси 
Вихърила школала урусла, даргала мезла учитель ва 
поэт  ХIясайни ГIяппаев сай. ВецIал дусцадхIи диркули 
сари илини набчила макьала белкIунхIейчирад, амма 
ну гьаннара левалра илис баркала викIули. Адамли 
сунечила дурибти гIяхIти гъай хъумуртути ахIен…

ЧардулхъехIе ишдусла сентябрьла ахирличиб 
дурабухъунси нушала газеталичи. Бургулра илаб «За-
мана ва нуша» бикIуси бяхI. Илар мугIяллимтачила 
дел кIунти ца-хIябал макьала лер, илдачил барх — ца 
дилара. 

ИшбархIи ну илдачила ахIенра гъайикIуси. ИшбархIи 
ну гъайикIусра ПатIимат Маллаевала мугIяллимтас 
хасбарибси ца назмуличила. «Даим зайбикIаб ахъли!» 
саби ил назмула у. 

ПатIимат Маллаева чи сарил нушала газета бучIутани 
ралуси сари. ХIебалутас бурулра: ил даргала машгьурси 
журналист ва шягIир сари. Бахъ гIяхIбизурну наб 
мугIяллимтас хасбарибси илала назму, ил багьандан 
чIянкIли иличилацун сайра ну гъайикIуси. Дила 
макьалализиб нуни илала назму, гьар шайчибад 
хIербарили, пикрибарили, иличила нуни балуси тяхIярли 
белкIес  кьас саби. Бажардиикишагу ну ил хIянчи барес.

ПатIимат Маллаевас мугIяллимла хIянчи дебали 
къиянси,  хIурматла хIянчиван кабилзули саби. 
МугIяллимтас ил «челябкьлалис бехIбихьуд кабирхьули 
дузути», «дурхIнала кьисматличи цIакьли уркIи изути», 
«ВатIайс жавабкардешра хIушачил дарх дихути», «гьар 
кайцIуси ганзлизир гIибратли детаурти» рикIули сари. 
Тяп ишди чедиртигъунти дугьбачил сабри ХIясайни 
ГIяппаевли наб багъишлабарибси макьалара. 

Поэтла гъай хIясибли, мугIяллимлизибад касибси 
гIякьлу саби дурхIнала давла. «Адамдешлис, 
мардешлис» ил «умцлара саби», — рикIули сари 
ПатIимат. Илала пикрили, мугIяллимтас дурибти гапла 
гъай дахъдирути ахIен. Ил рикIуливан, мугIяллимтани 
биштIатала уркIбас дунъя шалабирули саби, илдала 

талихIла челябкьлалис хьулчи лушули саби.
Дебали гIяхIдизур наб чедирти дугьби. Гьар 

адамли иргъути ахIен урхIла дардра децIра. ХIялал 
гьуникадли ахирличи бикайчи гьарил вашесра вируси 
ахIен. МалхIямдешра адамдешра гьариллизир дирути 
ахIен. ПатIимат Маллаева рикIуливан, илди лерилра 

мугIяллимличи хасти хIялани сари.
Гьалжанализибадли дурабухъунси сабурличилара 

дугьби лер назмулизир. Ил «бегI гьалаб абацIибси, 
марли, хIушачи бургар» рикIули сари поэт 

мугIяллимтази.
хьаррикIули сари мугIяллимтази ПатIимат, сунени 

или биъни иткъира балули риалра. Пагьмучевси 
шягIирла устадеш чедиахъуси лишан саби ил хIянчира.

Ахирличир «адамдешла гье делгIес хIебумсути», 
«нешлара ва ВатIара хIурмат ахъли бихути», «хIеблизиб 
булбуллаван тIамара бахъ жагати», «лацлизиб къаркъа 
кьяйда бурул гъай балбикибти», «гIямрулизиб се лебал 
гIяхIси гIебисахъути», «сабурла халадешли дех бихес 
хIебумсути», уркIбала ванадешли алавла уржахъути», 
«дахъ шалати дяхIличил дурхIнас гьунибиути» 
мугIяллимтас уркIи-уркIиларад рулгули сари ишди 

удирти назмула къяяназир ПатIимат Маллаева:
ГIур чили дурутив нушаб, учительтас, нушала 

ПатIиматлигъунти жагати дугьби? Иш яргалис чилилра 
мубаракхIераслира ну мугIяллимла БархIиличил, 
наб нушала шягIирли дурибти мубаракла дугьби 
даибти сари. ХIедаэсра хIедирар, сенкIун илини 
цархIилтази селра бурахъес мугIяллимличи хасси секIал 
гьанхIебушили батурли ахIен.

Даршлим шуцIали дус арали, хIулкIули, хIед 
дигутани риркьули калаби хIура, хIурматла адам. Арали 
калаб хIела уржибси халаси хъалибарг, тухумти ва 
хIуни балути. Баркалла хIед, хIела назму багьанданра. 
Нуни иличибра гIяхIси, гьар секIайзиб балкьаурси 
мугIяллимтас хасбарибси назму гьалаб белчIунси ахIен, 
я урус мезли, я дарган мезли.

ХIяжимурад Ражабов

Иш яргалис нуни пик-
ри барира, мугIял-
лимла БархIилис хас-

барили, 40 дусличивра имцIали 
мугIяллимли узули калунси дила 
сагаси юлдаш Жамбулатличила 
макьала белкIес. 

Пергер адам сай дила юлдаш 
хъярбукан Жамбулат Жамбу ла-
тов. Бурасли, гIергъити дусмазив 
ну сагали тянишиубти адамта-
чил юлдашдеш дарес къала ба-
хIейкIули вираси. «ХIела убла 
юлдашунира хIербарили, хIура 
уэн, — сабри дила хьулчилиби-
убси пикри. – УхънаваибхIели се 
бирути хIед сагати юлдашуни?» 
Ил пикри бархьсира бургар, амма 
Жамбулатличила или викIес гьеч 
цугхIебиркнира балулра нуни.

Жамбулатличилра ну гьанна 
кьанни сайра тянишиубси. Гьа-
ланачив савли урхьула дублав 
къунзикIес вашухIели, ил наб 
кам-камли къаршивиркули вири. 
Гьанна биалли,  нуша бархIилис 
къаршидиркулра. 

Гьар бархIи савли илди хIя-
балра юлдаш – хъярбукан Жам-
булатра, уркухъанти Арсенра, 
Русланра – Редуктурный по-
сё локлизибси урхьула дуб лаб 
къунз бикIути саби. Гьалана-
чиб илди хIябалра илар даа-

рила кьадарла лерти спортла 
гIягIниахълумазиб биркьур, гIур, 
сегъуна- дигара аргъ биаб, шин-
низи бухIнайхъур ва куртIбикIар. 

Илис гIергъи гъамбирар ну кай-
ибси скамейкаличи, набчил ля-
кьир бикIес кьасли. Ну илдала 
ил баркьудиличи тамай бур-
сикайуб лира: рахли савли илда-
зивад цалра чехIеасли, дила 
уркIила гьав вайла шайчи бар-

сбирар.
Сентябрьла 14-личив нушала 

Жамбулат 70 дус вирусири. Ил 
бархIи бархIехъ илини 70 дусла 
юбилей сунела хъалибаргличил, 
тухумтачил, бахъхIила юлдашуна-
чил рестораннизиб дураберкIиб. 
ГIергъиси бархIи нушачилра 
бариб илини сяхIбат. Ил шад-
лихъличир лерти нуша ца вецIал 
адамри. ИлхIели наб гьанбикиб, 
шадлихъличирти нуша сунела ца 

районна адамти ахIенти, Жамбу-
латла  бахъхIила юлдашуни бур-
гар викIули. Дебали тамашавиу-
бра ну илдачилра Жамбулат, ну-
шачилван, урхьула дублав тяни-
шиубси виъниличила багьурхIели. 

Урусунала лерти сари 
«душа-человек», «душа-парень»  
бикIути дугьбала цахIнабикуни. 
Даргала мезли илдани иргъахъ-
уси «хIялимси адам» бикIуси 
мягIна саби. ХIялимси адам сай 
нушала Жамбулат. Ил дугьбала 
цахIнабик иргъес гIягIниси саби 
«халкьличи дигичевси», «вали-
кибси», «малхIямси» ибсиван. 
Ил багьандан саби Жамбулатла 
бахъал юлдашунира лебти.

Дила гIямрула гьунчи мешу-
дешра леб Жамбулатла гIямрула 
гьунилизиб. Ил багьанданра наб 
Жамбулат дила дебали гъамси 
юлдашван вилзули сай. 

Гьари, дурисра илала гIямру-
личилара ца-чумал баян.

Жамбулат Кьурбанович Жам-
булатов акIубси сай 1956 ибил 
дуслизив Кавказлизибра хабар-
дерхурси ярагъла устнала Хъяр-
букла шилизив. Илала дудеш 

Кьурбан ЧебяхIси ВатIа дергъла 
бутIакьянчи вирусири, неш За-
гьидатли хъали-цIа   дузахъутири. 
Шел узира авал рузира лебри ил-
дала халаси хъалибарглизиб.

Хъярбукла школализиб 
9-ибил класс белчIунси Жамбу-
латли 1977 ибил дуслизиб Из-
бербашла педучилище тамана-
иб. ИлхIели Жамбулат Лавашала 
районна Хажалмахьила школа-
лизив бехIбихьудла классунала 
учительли узес вехIихьиб.

1977-1979-ибти дусмазиб 
илини гIярмиялизиб къуллукъба-
риб, Тулализиб, гьавала десант-
ла гIяскуртазиб. ГIярмиялизиб 
къуллукъбирухIели, ил КПСС-

лизира уцибсири. 1980 ибил дус-
лизиб Хажалмахьила школализиб 
мугIяллимла хIянчи даимбариб. 
1983 ибил дуслизив Жамбулат 
Къаякентла районна Первомай-
ское шилизи гечиуб ва илабси 
школализив мугIяллимли узиб.

1981-1986-ибти дусмазиб, 
ДГПИ-ли зив заочноли учIули,  ис-
то   рический факультет таманаиб ва 
Первомайскла гимназиялизир та -
рихла дурсри кадирхьес ве хIи хьиб.

1983-2018-ибти дусмазив ил 
илав  историяла учительли узиб, 
1986 ибил дусличивад — завуч-
лира. Жамбулат Каспийсклизив 
кадетская школализивра узули 
калунси сай. 2020-ибил дусли-
зиб Жамбулатли учительла хIянчи 
бархьбатур. БусягIят нушала ша-
гьарлизибси «Приморская» го-
стиницала къараулли узули сай.

1980 ибил дуслизив хъай-
чикайиб. Хьунул Насибатлира 
суненира авал дурхIя абикьур, 
3 рурси ва ца урши. Ил жяв-
лил хала дудеш ветаурли сай. 
Илала 12 дурхIнала дурхIнира 
леб. Лев ца уршила дурхIяла 
дурхIяра. Илдазибад, биштIали 
лебалли, спортла хIязаначил 
бархбасунтира леб. Жамбулатла 
рурсила 15 дус риубси рурси 
Алина гимнастикала шайчир-
си спортла мастерла кандидат 
сари. Жамбулатла уршила урши, 
10 дус виубси ГIябдусалам гим-
настикала шайчив кIина Дагъи-
ста, гьачам Новороссийскла 
ва гьачам Москвала чемпион 
ветаурси сай. Жамбулатла итил 

рурсила 16 дус виубси урши Ра-
жаб кадизахъурти тяхIяр-кьяйда 
агарли бирхIнила шайчивси 
МяхIячкъалала чемпион сай.

Жамбулат «ДР-ла хIурматла 
хIянчизарла у»-личил ва «Бузе-
рила ветеранна» лишанничил 
шабагъатлаварибси сай.

Урхьула десантла капитан, су-
нела юлдаш Жамбулатлис илала 
цакурслан, Дахадаевла районна 
Шаласи шила школала учитель 
Рабадан Ражабовли белкIунси ца 
назмура гьалабирхьулра.

ДИЛА ЮЛДАШ ЖАМБУЛАТ

Рабадан Ражабов
Ахъси шурла хъинжличиб
Ши белшун хъярбуканти,
Сарра хIуша гIяхIгъубзни,
ГIяхIяллис унза гьаргти.

Жан айсуси жалладра
Жагьаннаблизи викаб.
Кьурба Жамбулатлисра 
Арадеш имцIабиаб.

Анкъи ванали бихIес,
Ратаб хIед Насибатра.
ГIямру хIулкIули деркIес,
Калабгу хъалибаргра.

ХIу дигул узби-рузбас
Разити гIямру дедаб.
Илдала кулпетунас 
Дунъяла давла бедаб.

ХIуша-ургаб акIубти
Рурсби мурадли бааб.
АхIерти биштIатачил
ХIулкIули гIямру деркIаб.

Хъяр бизили букути 
Хъярбук хъябруцли башаб.
Дудешла у бихуси 
Кьурбайс арадеш биаб.

Кьурба ва Загьидатла 
Дебали дигул урши,
ЗайбикIаб хIела тIама,
БулхIехъули лебил ши.

Мегь-шандан кIантIибарес,
Някълизи кьуват бакIаб.
Тухумти разибарес,
ХIед гIеркъати гIямру габ.

Бамсалра гIяжиз Ванза 
БерхIи-алав ласбикIес,
Хуршлан Рабадан хIемсар
ХIед назмуртани лукIес.
Жамбулатра, илала юлдаш 

Рабаданра ва цархIилти дар-
ганти учительтира нушани ар-
бякьунси учительла БархIиличил 
мубаракбирулра. Дулгулра ил-
дас арадеш,  талихIчерти гIямру, 
хIянчилизир сархибдешуни ва 
яшавла эркиндеш.

ХIушала БархIиличил, ахIер-
ти мугIяллимти! 

КАБЯХЪИБСИЛИЧИ  ЧАРДУЛХЪУЛИ

                                                                                                                                                                              

БАРКАЛЛА  ХIЕД, ПАТIИМАТ

«ДурхIначила пикруми
УркIилизир дихути,
ХIушалаван цархIилла
ДецIра дардра иргъути.

ХIялалси гьуникадли
ЧерхIедалкIи дашути,

Чи левси хIуша кьяйда,
ЧеббикIибсилис марти?!

Чизир диэс дирутив
ХIушазирцад малхIямдеш,
Чила диэс дирутив
ГьатIи ахъти адамдеш?!»

«ГIямрулизиб цаибси
Икрам саб учительлис!
Илала хIялалдешлис,
Духудешлис, мардешлис!

СенахIенну гьар секIайс
БехIбихьуд – хIушазибад.
ДурхIнас талихIла умхьу – 
ХIушала някъбазибад!»

«ХIялалдеш дуртIухIели,
БегI гьалар цугдикирав?
Ил сабабли – дихIесра
Бажардидиркулраяв?

«Адамдеш» ибси девра
Кьиблама барилраяв?

Ил багьандан мурталра
Бархьси дев бургулраяв?

Адамтачи дигили
УркIи-хIял дицIибхIели,
Гьими-кьяслис, гъай-мезлис
Мер кахIелахъунраяв?» — 

«Сабурли дихIябая,
ТалихIли даргабая,
Шалати пикрумачил
Шадли хIердиабая.

Калабая даршал дус
Арали ва разили!
«Учитель» ибси ура
Даим зайбикIаб ахъли!»

Пергер адам Жамбулат

ГIямру биштIатас 
хасдарили…

Гьаннара дила 
хIулбала гьалаб 
лебал...

БЕЛКIЛА ИГИТ  — РЕДАКЦИЯЛИЗИВ

Ж.ЖАМБУЛАТОВ СУНЕЛА ХЪАЛИБАРГЛИЧИЛ

Наида Гъуруева
  

Дила пикрили учительла БархIи гьарил адам-
лис ванати гьанбикунала бархIи саби. СенахIенну 
бегI гьалаб школализи бякьунти дурхIнас багьуди 
ва бяркъ бедлугули, насихIятуни дурули бузути ца-
ибти учительти гьарилли уркIилизиб бихIули саби. 
Дила цаибил учительницала у Мариян наб дунъяли-
чиб бегIлара жагабилзуси у бирусири. Уличи мешуси-
ри сарира: жагаси, малхIямси, ряхIятси, пасихIчерси 
насихIятчи. Илала ванаси хIер ва дурути насихIятуни 
нуни гьаннара хъумартурли ахIенра. 

  Учительла санигIят гьарил адамлис чараагарли 
хIяжатси саби, сенкIун илини сари адамла гIямрулизи 
багьудлумала унза ибхьути, вайси-гIяхIси балахъуси. 
Чула лерилра гIямру дурхIнас багьуди ва бяркъ бед-
лугули харждирули бузути илдала дебали жавабкар-
си хIянчи саби. ЦацабехIтас илдани неш-дудешла 
мер бурцнира дигIяндеш ахIен, илцадра дурхIнала 
уркIилизиб мер бурцути учительтира бирути саби. 

  Дахъал дусмазиб мугIяллимла санигIят бузахъ-
ни халаси игитдеш саби нушала замана, класслизи 
30-40 дурхIя кабиибси манзил. Гьарилтачи хIеруди 
чебетаахъес, хьарбауд дураберкIес, сагаси тема ар-
гъахъес, илхIелира халали ахIенси алапалис. 

Нуни школара хъараахъурли, гIур чумал багьу-
дила заведение делчIунра. Амма  дила школализиб-
ти гьарил предметла лебилра мугIяллимти гьаннара 
хIулбала гьалаб лебал ва халаси уркIила ванадешли-
чил гьанбуршули рирус. Илдазибад гьарилли наб ба-
гьудилацун ахIенрину гIямрула дурсрира кадихьиб, 
гьариллизирад ну дахъал секIайчи бурсириубра ва 
баркаллаличил гьанбиркахъис. ХIушала бузери деба-
ли мягIничебси ва багьаагарси саби. Дила пергерти 
мугIяллимти, педагогуни ва илдачил барх лебилра 
цархIилтира мубаракбирулра санигIятлашалси бай-
рамличил! ХIушаб чIумаси арадеш, сабур, баракат 
дулгулра. БегIлара мягIничебси хIуша бучIантани 
хъумхIертни ва баркаллаличил гьандуршни  саби.   

Жамбулатра, илала юлдаш Рабаданра ва 
цархIилти дарганти учительтира нушани 
арбякьунси учительла БархIиличил 
мубаракбирулра. Дулгулра илдас арадеш,  
талихIчерти гIямру, хIянчилизир 
сархибдешуни ва яшавла эркиндеш.

Ишди бурхIназиб ДР-ла культурала букьур 
мяхIкамбирнила Агентстволис бекIдеш дируси За-
гьидат ГIисаевани Дахадаевла районна администра-
циялизиб адамти кьабулбариб.

Гьунибаънила дазурбазир, районна мер-муса-
личирти культурала объектуни  мяхIкамдирнила ва 
пай даладирнила шайчирти масъулти хIердариб.

Хасси пикри бяхIчиаиб Кубачи тарихлашалси ши 
сабливан, багьахъниличи ва илала сабигъуна агарси 
тарихла-культурала чебаъ мяхIкамбирниличи. Ил-
кьяйдали илала мер-муса къулайдирнила мурадли-
чил федеральный арц тIалабдирнила имкантачила 
гъай детаур.

«Кьала-Кьурейш» ибси тарихла-культурала за-
поведниклис къараулбирнила мер-муса алкIахъ ни-
личилара гъай детаур. Дагъистайс ил лебгIеб мягI ни-
чебси тарихла ва культурала мерлира бетарули саби.   

Ахъдуцибти лерилра масъулти хIясибли, Агентст-
вола руководительли хIяжатти баянти гьаладихьиб, ва 
илди масъулти ирзнила баркьуди дурабуркIниличила 
буриб.

Культурала объектуни мяхIкамдарилицунра ахIи, 
илди пайдаладирнила далилти акIахъес хIяжатли 
биъниличила баянти гьаладихьиб илини. Ила тури-
стуни ва цархIилти адамти башахъести шуртIри ал-
кIахънила мягIничебдешличилара гьанбушиб илини.

Илдигъунти баркьудлумала кумекличил рай-
онна мер-мусаличирти тарихла-культурала объек-
туни мяхIкамдарес имканти алкIан, ила туристуни 
битIикIнила бетуц ункъбирар ва район яшавла-
экономикалашал гьалабяхI башар.

ДАХАДАЕВЛА РАЙОННА АДМИНИСТРАЦИЯЛА ПРЕСС-СЛУЖБА

Сергокъалала районна бекI Арсен МяхIям-
мадовла кабинетлизиб ГIябдуллагь ТIай-
гибовличил гьунибаъни бетерхур. 

Гьунибаънила мурад биалли, Украинализиб дура-
бур кIуси дявила хасси балбуцлизир бутIакьяндеш да рес 
ГIябдуллагь ТIайгибовли вягIда къулбасбарни сабри. 

Нушала улкала кьасани гIердурцули, СВО-лизи 
аркьуси ГIябдуллагь ТIайгибовлис, илала гъабзадеш 
ва ВатIайчи диги багьандан, Арсен МяхIяммадовли 
халаси баркалла багьахъур. ГIяймаумахьилизивадси 
гIяхIгъабзас районна бекIли чIумаси арадеш, сархиб-
дешуни ва гьарбизуни далгун.  

Улкала кьасани гIердуцес аркьуси ГIябдуллагь ТIайги-
бовлис Сергокъалала районна администрацияла шайзи-
бад Арсен МяхIяммадовли арцла шабагъатра бе диб.

Чедибдешра сархили, лебил нушала гIяхIгъубз на-
чил варх ГIябдуллагь ТIайгибовра ара-сагъ ли чарухъаб!

СЕРГОКЪАЛАЛА РАЙОННА БАГЬАХЪНИБАЛА ЦЕНТР

Ара-сагъли чарухъаб!

Хайдакьла район-
на бекI Запир ХIяса-
новли дявила хасси 

балбуцла бутIакьянчи Жа ма-
лутдин НурмяхIям ма довлис 
«Гъабзадеш багьандан» ибси 
медаль бедиб. 

Медаль бедлугнила балбуц 
районна бекIла кабинет ли -
зиб бетерхур. Медаль беди ли 
гIер гъи, З.ХIясановли ур   гъан-
ни чил ва илала узичил их    тилат 
ду раберкIиб, арадешличила 

хьархъардяхъиб, хъалибарг лис 
чеимцIаси кумек хIя жат лил 
хьарбаиб. 

«Гьанна хIед бегIлара бекI   -
либиубсигъуна – арадеш къу-
лайбарни. Жявли аравиубли 
дигулра. Рахли хIед яра хIела 
гъамтас районна администра-
цияла кумек хIя жат бикалли, 
дугьаизес вируд. ХIела масъ-
улти гьунчиди кахъес нушани 
ди руси гъуна би рехIе», — буриб 
Запир ХIя са нов ли.

Балбуцличир илкьяйдали 
районна бекIла заместитель 
Заур Нагьбаровлира, район-
на депутатунала Собрание-
ла председатель МяхIяммад 
Мя  хIям мадовлира, районна 
Жа мигIятла палатала пред-
седатель Самурхан Самур-
хановлира, районна вете-
рантала Советла председа-
тель ХIяжимурад ГIяб дул  ха-
ликьовлира бутIакьян деш да-
риб ва ургъан шабагъатличил 

мубараквариб. 
БусягIятла замана СВО-

ла бутIакьянчи Жамалутдин 
Нур    мяхIяммадов хъулив сай 
арадеш сагъбирули. Ил хIя бал 
биш тIатала хала дудеш сай. 
ДурхI нани ва дурхIнала дурхI-
нани ил къайгъначил алаву-
цили сай ва илала арадеш 
гIяхI  бухъахъес кумекбирули 
саби.  

ХАЙДАКЬЛА РАЙОННА АДМИНИСТРАЦИЯЛА 
ПРЕСС-СЛУЖБА              

БекIлибиубсигъуна —
арадеш къулайбарни

Мурад – саби гIеббурцни-
ли чила аргъахъни

Лавашала районна 
ад министрация ли-
зив районна бекI-

ла кумекчи Ислам МяхIям ма-
дов камси заманалис хъули 
ва кIибси СВО-ла бутIа кьянчи 
Хиз риев ХIябил Юсу по вич ли-
чил гьуниваиб.  

ХIябил – Лавашала шили-
зивадси гIяхIгъабза урши ва 
улкала гьарли-марси патриот 
сай. Гьаркьятала къяянази кай-
зурли, ВатIа хъархIерагардеш 
балтахъули сай илини, дявила 
чебла хIурмат-кьиматличил 
ихъули. ДакIударибти гъабза-

деш багьандан, РФ-ла Прези-
дентла ХIукму хIясибли, 2025 
ибил дусла ахирличив ХIябил 
Юсупович Жуковла медальли-
чил шабагъатлавариб.   

Ургъан арцла шайчиб ку-
мекбарахъес ибси мурадличил 
районна администрациялизи 
дугьаизур. 

Ислам МяхIяммадовли 
ХIя бил Хизриевличил их-
тилат дураберкIиб, ил бур-
гъанти гIеббурцнила тяхIяр-
кьяйдаличил тянишвариб, ва 
ил дас хIяжатси кумек гIеб-
биахъ  ниличила аргъахъиб. 

— Ярагъ някъбази дуцили, 
даршуси аги ва нушала бекIла 
чедибси зак умули калахъес 
лерилра цIакьани дяхIчииути 
гъубз начи пахрубирулра. ХIя-
бил – Лавашала районна жа-
гьилтас гъабзадешла гIиб рат ли 
ветаурли сай. Нушала му рад – 
чула районни саби гIеб  бурцни 
гьарил ургъаннизи ар гъахъни, 
— буриб И.Мя хIям ма довли. 

Лавашала районна адми-
нистрацияли СВО-ла бутIа кьян-
чиби ва илдала хъалибаргу ни 
гIеббурцнила баркьуди даим-
биру. 

ХIябил Юсуповичлис чIу-
маси арадеш, къуллукълизир 
гьарбизуни ва чедибдешличил 
хъули чарухъни дулгулра. 

ЛАВАШАЛА РАЙОННА АДМИНИСТРАЦИЯЛА 
ПРЕСС-СЛУЖБА

Сергокъалала районнизир тIутIи дурчнила хIянчи 
демжахъурси манзиллизиб шила хозяйствола бекIла 
къуллукъуни дузахъуси МяхIяммад Мажидовли ва 
гьавкьяси специалист ХIусейн ХIясбулатовли Крас-
нопартизанскла шилизи бузерила архIя дураберкIиб. 

Абзурли районнизир 1233 гектарла ванзаличир 
тIутIила унхъри дарили сари. Илдазирад 1097 гектар-
личир минадиубти унхъразирти галгубачирад гьанна 
тIутIи дурчули сари. ИшбархIила манзиллис 141 гек-
тарла ванзаличибад 3251 тонна сабухъ бучили саби. 

ТIутIи дурчнила шайчирти хIянчи даимдиубли 
сари. Аргъ барсхIебиубли калалли, детахълуми агар-
ли лебилра сабухъ бучес бажардибиркниличи умут 
бирхьули саби. 

СЕРГОКЪАЛАЛА РАЙОННА БАГЬАХЪНИБАЛА ЦЕНТР   

Руслан Ражабов

Ну школализи ва шу си замана дила му гIяллимли ви ру си-
ри Багьавдин МяхIям ма до вич Арсланбеков. Ил та рих чи сайри, 
суненира ну ша ла ши  ли чила, респу б ликала та рих  личила да-
хъал гIилмула хIян  чи дарибси ва жузи ду ра каиб си. Илкьяйдали 
Дагъиста ис то рия ла дарс кабирхьули узу сири илала ха ласи 
узи, машгьурси спортсмен, исто рияла гIил муртала кандидат, 
про фес сор ХIяс булла МяхIям ма дович Арс лан беков. Илдани 
дирути дурсри бу чIан тас дебали дигахъи. Тамашала ха  бурти 
дурули дири ил дани дурсрачир, хаслира Да гъиста ванза, 
дарганти маш гьур барибти адамтачила. ГIям  рулизир хIяжатти 
наси хIятуни, гIя датуни, куль тура, адамла кабизличила гъай 
камхIедири. ХIера, илдани чуйнара дурс рачив гьану шибсири 
маш гьурси спортсмен, дебали цIакьси, ду рала пача лихъу на-
зибра су не чила ха бар дер хурси Шара пут дин ГIяб    дул    хIялимович 
ГIяб  дул     хIя ли  мов ли чила. Ил Советс кий Союзла улкала цирк-
ли  зив узусири ва иличил варх ду     рала пачалихъунази булан 
ваиб    сири. Илар хIянчи таман да   рили гIергъи, ил Из бер баш 
ша гьарлизи гечирули сай ва азадли мушулбашнила шай чиб-
си секция ал кIахъули сай. ХIя жат  ти имканти кали диалра, гьа-
лар лерти къиян де  шуначи хIер хIеи ли, илини бахъал маш гьурти 
спортс менти абикьур. Ил кьяй да ли хIядурбариб чузиб цIакь 
леб ти спорт сменти. Илдани илала гьу ни даимбариб. 

Шарапутдин 
ГIябдулхIя ли   мов 
гьаниркахъули, нушала 
рес    публикализир 
декIар-де кIар  ти абзани 
дурадуркIули ди   рар. 
Илис хасбарибси абз 
им    цIа ливан Избербаш 
шагьарли зиб дурабуркIули 
бирар. Чуй на ра 
дураберкIибсири Лаваша-
ла ши  лизиб. Гьанна биалли 
чу   ла шан гьаниркахъули, 
абз ду   ра  беркIиб 
МикIхIила ши ли зиб  ра. 
Сентябрьла 26-27-ибти 
бурхI  назиб шила спортла 
КIял гIя   лизиб азадли 
мушулбашнила шай чибси 
XVIII ибил абз бетерхур. 
2008-ибил дуслизиб яра 

чедиб акIубти спортсмента ни бутIакьяндеш дарибтири. Абз 
жявлил халкьани-ургабси бе таур ли саби. Илис бикьридеш ди -
рули саби Узбекистайзибад ба кIибси командалира. РФ-ла 
мер-мусаличибад ва дурала пачалихъуназибад бакIили 215 
мушлукья лебри. 

МикIхIила шилизиб ил да ра жала абз дураберкIни де ба-
ли мягIничебси анцIбукь са би. Сен кIун ши сунела спортс мен-
тачиблира дебали маш гьурси саби. Гьанна шилизир спорт 
дигантас хIяжатти лерил ра шуртIри акIахъубли сари. Спорт 
диганти, илизир сархибдешуни диахъес гьуцI ва кьас лебти 
дурхIни са би. Гьа лаб шилизиб бахъал адамти хIербирутири. 
Гьанна микI хIен ти Россияла лерилра мер-мусаличиб баргес 
вирар. Леб бахъал дурала пачалихъуназиб хIербирутира. 
ИшхIелла манзиллизиб адамти чула яшавбарес гьамадси 
мерлигIиб умцIули саби. ХIябал азир адам саби шилизиб лебти. 
Дурабти хIисаббаралли, гIяхIцад леб. Чинаб хIербирули биалра 
чула гIядатуначила хъумуртули ахIен микIхIентани, илкьяйдали 
илдани чула аслу-миналичила ва машгьурти шантачилара 
хъумуртули ахIен. ИшбархIира шилизиб бахъал чемпионти 
леб. Чисалра дигIяндеш ахIен, ишбархIи дурхIнас дебали 
дигахъусили бетаурли саби телефон. Бахълис илаб саби спорт. 

Абзличи гIяхIладли гIяхIцад адамти бакIиб. Илди-
ургаб лебри бахъал спортсментира. Лавашала районна 
администрацияла бекIла за меститель ГIябдусалам Ди -
бировли Шарапутдин ГIяб  дул   хIялимовличила, илала гIям-
рула гьунчила цахI на би кибтази гьанбушиб, абзличи бакIибти 
гIяхIлас ва спортсментас баркалла багьахъур. Лавашала 
районна администрацияла бекI Мухтар ХалалмяхIяммадовла 
шайзирад чумал адамлис савгъатуни дедиб. МикIхIила 
шила администрацияла бекI Руслан ХIяжиевлира абзличила 
ва шилизи бакIибти гIяхIлачила цахIнабикибтази буриб. 
Гьаннала гIергъира ил журала абзани ва цархIилти далдуцуни 
дурадеркIили дирар спортла кьадри ахъбуцес или аргъахъиб. 

КIел бархIи дебали тамашала ва къугъати гьунибаъниби 
детерхур. Лебтасалра дигули бирар чедибдеш сархес. 
Амма чи-биалра чедииркуси сай. Удивикибсилис гъира 
саби гIурилти абзаназиб чедибдеш сархес багьандан 
сунела устадеш имцIадарес. Илгъуна журала абз илис 
имкан саби. Чедибикибтас медальти, кубокуни ва арцла 
премияби дедибтири. Лерри савгъатуни районна, шила 
администрациябала шайзирад. Ну вирхулра, ил абз 
челябкьлализибра даимбирниличи ва мурталра ил сай акIубси 
шилизиб дурабуркIниличи. 

ХIУРМАТ

«ЧЕЛЯБКЬЛАЛИЗИБРА 
ДАИМБИРНИЛИЧИ  ВИРХУЛРА»

Аргъбаибти 
масъулти хIердариб

Республикала «Дила Дагъистан — дила гьундури» 
би кIуси программа гIямрулизиб бетурхахъули, Сергокъа-
лала районна Бурдекила шилизир шила духI нарти гьун-
дури къулайдирнила хIянчи дура дур кIули сари.

Дебатили диахъес, аргъ-бархIила шуртIрази 
хъярхъли заяхIедиахъес багьандан, гьундури бе-
тонни дурцули сари. ХIянчи дурадеркIахъес сурса-
туни декIардарибти сари республикала гьундурала 
фондли. Илди детурхниличи ва даражаличи хIеруди 
бузахъули саби районна администрацияли ва 
санигIятлашалти ведомствобани.

СЕРГОКЪАЛАЛА РАЙОННА БАГЬАХЪНИБАЛА ЦЕНТР

«ДИЛА  ДАГЪИСТАН  ДИЛА  ГЬУНДУРИ»

ЗаяхIедарахъес 
багьандан...

АрхIя дураберкIиб

ДягIлис жагаси вава къаршибикиб ва илини или-
чи дигай дихьиб. ДягIли  вава малхIямдешличил 
алавбуциб, илини биалли, ранглизир ва тIемлизир 
гьатIиралра халати диги чедиахъулри.

Амма ДягIлис илди камли сари или гьанбикиб 
ва ишкьяйда пикрибариб: «Эгер нуни Вавалис дила 
лерилра цIакьани дедасли, илини наб гьатIиралра 
имцIали диги чардиру». Ва илини Ваваличи дигайчи-
бра цIакьси гьигь бархьиб. Амма Вавали карцIдешла 
цIакь чекахIесиб ва бячун.

ДягIли къайгъибариб ил ахъбуцес ва мицIирбарес, 
амма хIебиуб. ИлхIели ил паргъатбиуб ва Вава-
личи малхIямли дигайла гьигь бархьиб, амма ил 
хIулбазибад шулбирескабииб.

ИлхIели ДягIли вявъиб:
— Нуни хIед дила дигайла лебилра цIакь гира, хIу 

биалли бячунри! ХIезир набчи дигай агни чебаэсли 
саби, хIебиалли, ну хIед хIейгахъулра!

Амма Вавали селра хIеиб. Ил бебкIиб.
Дигусини багьес гIягIнили саби дигай цIакьли 

яра карцIили халдирути ахIенну, малхIямдешли ва 
хIяланала бархбасунани сари. Гьачам бячесван ахIи, 
вецIна пикриухъес чебиркур.   

Литературала бяхI

ЗУРХIЯБ№387 2026

ХIябал кьисмат
Гьаннала заманала гIямру чедиахъуси, авал суратличилси, 
урегал анцIбукьличилси пьеса

                                                                                                                                                                                                                                                                                       

(БехIбихьуд — 35 ибил номерлизиб)

Цаибил суратлизибси БяхIянд лара Сали-
хIят  лара хъали. Савли айзурли, БяхIянд хIян чи-
ли чи укьес хIядурирули сай. ГIяхIлад ра кIибсиван, 
ахъси къакъла бегI уталичи кариили гьар илини 
би русилис гIеларад Са лихIят хIер рикIули сари. 
Умуси хIева челгьули, галстук биршули, костюм 
хIярш бирули БяхIянд вар хили сай.

САЛИХIЯТ. Набзи бархьдеш бурес, уркIи 
гьаргбарес, хIела кьас агара биэс.

БЯХIЯНД. ХIезибад дила сегъуналра 
дигIяндеш агара. Ну, цархIилти мурул адам-
ти ван,хIякьикьатлизир лерти мурул адамла 
гIям руличил хIерирулра. ХIезивад урузкIес, 
хIела гьалав мариэс гIягIнидеш чебиули 
ахIенра. Хъулиб хIед се-биалра камси лебу? 
Арц, мас-давла, палтар, хIед дигутигъунти 
леру? ХIечи тIама ахъбуцибси, хIу мучлаа-
гаррарибси мер биубу? Хъули кариили, мура 
хIур матра бирули руэс хIечи хъарси са би. 
ХIед се дигулрил аргъес вирули ахIенра.

САЛИХIЯТ.  ХIед хъулиб анцI бул кьули 
саби. ХIела набзи дурути кадерхурли сари. Ну 
тукейзирад дурарухъайчи, хIябцIанну шу ра 
минут, цархIил хьунул адамличил телефон-
низивад хIу гъайикIулри. Байрамла бурхI на-
зир ра хIянчиличир дирути адурхули ахIен. 
Нуша лерилра хъалибарг, мурт дарх кадиирал 
гьанбиркули ахIен. ХIура нура уркIи гьаргли, 
бегIла гIергъи мурт гъайкадухъунра?

БЯХIЯНД. Нушала дурути хIяб цIали дус 
дурули, чуйнара дурибти сари. Хъулиб, яра 
хIянчила мерличиб хIед анцIбулкьули би-
алли, дигуси мерличиб бамсриахъахъес пу-

тевка бургис. ГIур нуни барес вируси агара. 
Разилирив дила пикриличил?

САЛИХIЯТ.  Путевкаби кIили сал ра 
тIалабдара. Нушала жявлил пик ри лебсири, 
ваши, Венеция чебаэс аркьехIе.

БЯХIЯНД. Ну вакIес хIейруси виъни-
личила хIуни жявлил балуси саби. Студен-
тунала дуцIрумла сессия бехIбихьили саби. 
ИмтихIянти, лекцияби, консультацияби. Гьан-
на, ну чиналра укьес бетхIерар.

САЛИХIЯТ. ИшбархIи алхIят бархIи саби. 
Нуни балулра университетлизив чилра агни-
личила. ХIу чина аркьулрил багьес дигахъира?

БЯХIЯНД. Сегъуналра дигIян деш агара. 
Набчил ца курслизив учIу ли калунсила, иш-
бар хIи акIубси бар хIи саби. Илини шу цIа ли 
дус виънила юбилей дурабуркIули сай. Сав-
лиличивад ну илала мякьлав виэс чараагарси 
саби. Кьанни чариэсра асубирар. ХIура рарх 
рукес пикри лебсири, илала хьунулра дила 
юбилейличи хIеракIибхIели, раши викIули 
ахIенра.

САЛИХIЯТ. Гьаннав, илала юбилей? ИлкIун 
хIечив хIябал дус халаси сай.

БЯХIЯНД. Юбилей хIебиэсра асубирар, 
акIубси бархIи саби.

САЛИХIЯТ. ИлкIун июнь базлизив 
акIубси сай. Гьанбиркуру, ил ав цIали дус 
виубхIели, дачализир, бягI лила анхълизир 
шадлихъличи кадиили? Ишдус бягIли дикьур-
ли ахIен.

БЯХIЯНД. АкIубси бархIи хIе биэс-
ра асубирар. Сегъуна-сабил шад лихъличи, 
ишбархIи рестораннизир цаладиркутира. Се 
суалти сари хIе ла? Яра ну туснакъчи-мага 

сайрав, хIуни хъули дебаварес?
САЛИХIЯТ. ХIу туснакъчи ахIен ри. Къун-

бани угьахъес хIечи чили-биал  ра гужбирули 
ахIен. Вархьли гъайи кIадлира, хIед се-биалра 
къадагъа барес дила пикри агара. ХIу ча риуб-
хIели ну хъулир хIе рар  гасли, уркI малхъад, ди-
лара аркьу си мер леб.

БЯХIЯНД. АлхIят бархIи? Аркьуси мер? 
ХIела? ХIукIун зягIиплири.

САЛИХIЯТ.  Баягъи хIела юлдашла хьу-
нуй, бамсриахъахъес нура жирарилра. Нуни 
илизи ляркьяс хIеира. Наб алхIят бархIи 
хIечил беркIес дигусири. ХIела замана ага-
ра биалли, цунни хъулир калес набра дигу-
ли ахIенра. Иличил, сегъуна-сабил клублизи 
нура аркьяс.

БЯХIЯНД. (халаси гьигь дурабушили 
креслоличи кайрур, хъяйхъяйлиу някъ убяхъи-
ли, пикриулхъан). Се клубуни сарил ил рашути 
нуни далути сари. Дубурлан хьунул адамтас 
ила башес лайикьси хIебиънира балас. Набзи 
се-биалра хьарбиули риадли, хIези ила ру-
кьен хIейкIус. (БяхIянд сягIятличи хIерилзан). 
ХIела гъайли ну кьаниахъубра.

САЛИХIЯТ. Набра чебаэс дигулра, ша-
гьарла къикъимайти башуси клуб сегъуна 
сабил? Яра, хIела пикрили, ила рукьесван ну 
жагаси ахIенрав?

БЯХIЯНД. (дебали гьалаквикIули). ХIела 
жагадешличила ахIен ишар гъай. Дила хьу-
нул ила рашули сари или бурес наб цIахли 
бирниличила сари. ХIед дебали дигули ри-
адли, нуни селра къадагъабирули ахIенра. 
Ну кьанирулра! ХIед дигутани риркьен! Къа-
дагъа агара!

(БяхIянд дураухъи гIергъи, кьяшмани ванза 
хIебурцусиван декIли, Са ли хIят крес ло личи ка-
рирур, халаси паш мандешлизир лехI кайхъур).

Пардав.

Цаибил суратлизибси Бя хIянд хъала хъали. 
БахъхIи умухIе ба рибсигъуна, шявбиубсигъуна 
куцличил. Хъулиб диванничи БяхIянд, кресло-
личи Сабина, къакъ агарси уталичи Башир ка-
биили саби. БяхIянд сунела урши-рурсиличил 
ихтилатикIули сай.

БЯХIЯНД. ХIези гIурра тиладибирулра, 
ти ладира дила ахIенну хIела нешла саби. 
Илис сари ми цIирли лералли, хIу хъайчика-
тес дигули сари. Дати урши чула мерли чир 
илди хIязла тIакьни. Илдани чилра талихI-
чев хIейру. Диур гьанналаур дарибти абдал 
пишни. ХIу духувиэс замана баили саби.

БАШИР. Се барес? Нуни гIягI нидеш че-
биули ахIенра. Се гIяхIси леба духувиубси-
лис? ХIед вайтIа ахIен кьалли, хIед дигутани 

виркьухIелира. Дила пикрили набра илгъуна 
ихтияр леб.

БЯХIЯНД.  (гIясивиубли, гьала ки кIули). 
Марли асухIебирулив ну паргъатли ватурли, 
хIуша хIушала гIям руличил хIердиэс?

САБИНА. Бирули саби. Чи сая хIези ахIен-
саби викIуси? ХIу сайри ишбархIи нуша дяр-
къес хьулухъунси. ХIуни хIе ба луси гIякьлу ну-
шаб бурули.

БЯХIЯНД. Эйхъали, асухIебирар хIу ша 
дикIуливан хIеркадиэс. ХIуша ва цIа ли зир 
ахIенра, халкьла ургар сарра (някъби къакъла 
гIела дуцили къун зикIар).

БАШИР. Ил гIякьлу хIед хIуни бура.
БЯХIЯНД. Урши дила уркIи хIуни иш-

бар хIи хIергъид, дила гIямруличи ваиб хIе ли 
аргъес асубирар.

БАШИР. ХIейги наб я хIела гIямруличи 
ваэс, хIейги я хIела уркIи аргъес. ХIуни я не-
шла, я нушала уркIи иргъули ахIенри.

БЯХIЯНД. Вирхаи урши, нуни селра бар-
сбарес вирули ахIенра. Дила пикрили, иш 
хъулиб хIушала нешлис селра камси агара.

БАШИР. ХIед се камлири, нешла уркIи 
хIебячи, нуша цIаххIедарили хIериубси виа-
дри?

БЯХIЯНД. ХIела пикрили нуни се саби 
бируси? Нуни неш рархьратуррав? Хъуливад 
аркьулрав? ХIуша багьандан се леба нуни 
хIебарибси?

БАШИР. ХIу гьар бархIи къунбани угьул-
ри, гIяхIси ветаэс дигули, гIямултани виркьул-
ри. Илди чилилра чехIедиули сари или гьан-
биркулив?

БЯХIЯНД. (паргъатли виэс къайгъибиру-
ли). ХIу урши, жагьлири. Мурул адамти секьяй-
да хIербирулил пикрибирули ахIенри.

САБИНА. Бахъалгъунти мурул адамти тяп 
хIуван хIербирули саби, дудеш, амма ил дала 
цалалра хъалибаргуни талихI чер ли ахIен.

(ЛехIдеш чебилхьан).
БАШИР. Наб арц гIягIнили сари, дудеш. 

Машиналис бензин кар тIе салра арц агар-
ли хIериэс хIед дигахъадив? Набра дигули 
ахIенра. ХIуни лугути вецIал азир къуруш 
дебали камли сари. Шагьарлизив хIериэс 

бархIилис азир къуруш абурхули саби. Наб 
илди арц кадихьа дудеш, гIур хIези дила гъай 
агара. Нешлис кумекбарес хIейруси виалли, 
вегIлис дигуси саби барес калунси.

БЯХIЯНД. Урши духувиэс замана баи ли 
саби. Хъайчикайэс гIягIнили са би.

БАШИР. Се барес, дудеш? Се барес 
хъайчикайруси? Нушагъунти селра барес 
хIебалути дурхIни абикьес. Нешван дунъя-
личив акIниличи пашманни хIериэс? Ду-
деш, хIуни бура, чис, селис гIягIнили нушала 
гIямру? Лебу нуша хIердирнила мягIна?

БЯХIЯНД.  МицIирли левалли гьарил-
ли, сунес дигуси бируси саби. Илизиб саби 
гIямрула мягIна.

БАШИР. Аргъира, дудеш. Нура тяп хIуван 
пикриикIулра. Диха арц. Наб дигуси барес, 
арц сари хIяжатти.

(Пашманси, дарманси куцличил, гъез че-
хIедаэсли кIана бекIличи чебяхъили Са ли хIят 
рухIнарулхъан. Ил дебали зягIип ли риъни 
чебаэсли саби, хIулби духIна ардякьи, дяхIла 
ранг цIубли сари. Ил мура мякьла диванничи 
кариръур).

САЛИХIЯТ. Дудеш вархьли ахIен 
урши. Ил дебали хатIаиркули сай. Дунъяли-
чир адамлис селрайчирра гьалар дигира, 
малхIямдешра чараагарли гIягIнили сари. 
Кьанни аргъира нуни ил хIекьдеш. Наб мур-
талра, яшавла эркиндеш гьалаб саби или 
гьанбиркусири. Дигира, балгундешра, уркIи 
иргънира сари дунъяличиб лебси бегIлара 
халаси давла. Илди лерли диалли, леб адам-
ла талихIра гIямрула мягIнара. Илди агарав, 
селра агара. ВегIличивра, вегIла жайчивра 
имцIали чи-биалра дигахъес вирули виалли, 
ил адам сай бегIлара талихIчевси. Нешанас 
ил шайчиб гьамадли саби. Чедирад Аллагьли 
илдала уркIбази дурхIначи диги кадихьили 
сари (гIяхIцадхIи лехIкайхъур). Дудешличил 
жалмадикIудая. Гьарилли сунела бунагьунас 
жаваб бедлугуси саби. Дигилизиб дунъя-
ла талихI баргес къайгъибарая. Иличибра 
гIяхIси, дунъяличиб селра агара.

Пардав
(Хьарахъуд бирар)

МяхIячкъала
Шамхал Сухъанов

ЦIябли-хIунтIена шала
Жагабилзан савлила,
БелхIунхIели нушала
ГьанкIлизибад тах шагьар.

Даршаницад дусмала
ГIямру деркIибси шагьар,

ГIяхIялдешла, шаддешла
Бахъличи бариб асар.

УркIила залумдешла,
ЧеряхIти гъабзадешла
Чедаахъиб чуйнара,
Гьунарти балгундешла.

Чумра кьамла халкьани
Цабалгахъунси шагьар,
ХIурмат-хатир ва ламус
Дузахъуси анкъилар. 

ХIялалдеш
Аминат ГIябдулманапова,

ДАГЪИСТА ХАЛКЬЛА ПОЭТ

Вигуйла уркIила ги
Набцун бучIул биалри,
Мардешла майдунтачир
Нура къардхIерулхъаси.

Вигуйла карцIайла ги
Набцун ухул биалри,

Бархьдешла берхIилизи
Нуни дамкъни хIейраси.

Вигуйлизиб мардешла
Ца кIантI нуни баргасри,
Бархьдешла лугIи агар
МягIдан нуни ибхьаси.

ХIурматбарира нуни 
ГIядатуни багьандан,
ГIядат дигай ахIенгу
АхIерси хIебалулрив?

ДуцIрумла савли 
Муъминат Хаттаева

БерхIили абалкунси,
Аръа-маркала зурхIяб,
Кьарлизиб аберхайчи,
Дигиличил хIеррикIус.

Кьарлизибси зурхIябла.
Дуклумачир ахърирус,
ДягIла шайчи булкIуси,
Гъагулван закир урцус.

ХIурхъла цIуб дяхIилара,
Ургубала кьарлара,
Ургар гьава ретарус,
Жагадешлизир рицIус.

Илгъуна караматдеш,
Ну акIубси ванзали,
Дила уркIилис лугни,
БегIла халал игъбарван,
Аргъайзи хьурабирис.

Гьункья 
МяхIяммад Тахсурманов,

РФ-ЛА ЖУРНАЛИСТУНАЛА СОЮЗЛА ЧЛЕН

ЧIичIалаван далкIунти
Гьундури чедидяхъиб,
Къиянтира чIямдариб,

Дабрумира делкахъун,
Кьавкьавти-кьячIикIуни,
Лугрира катхIелтира
Къияндешличил ахъиб,
Бамсри балхIебалуси, 
МукIурхIекIибси гьункья. 
Гьункья къаршиикалли
ХIуни валу-хIелуси,
ЦIулхIа гьабуца илис – 
Сабну Гьалжайзи гьуни.
Гушсира вяргIибсира,
Вахунри ванаварри,
Гьуни гьамадкабарри,
Гьав, гъира ахъдуцири
Агь, хIелара адамдеш!
ХIуни барибси ламус 
ГIямрулизиб хъумхIерту:
Закира абицIахъу,
Урхьнази кабицIахъу, 
ХIурхъази абиахъу. 
Эльбрус дубурличира,
Казбекла миъбачира,
Енисей хIеркIличира,
Байкал шарализира
ХIела ламус тIинтIбиру. 
Ламусли аркури хIу
Дурхъал Гьалжанализи,
ГIярапа дубурличи,
Месжидул ХIярамлизи,
Макка-Мадинализи.  

— Урши, хIера хIед иш арцла 
кьул са. Чяй иш кьулсали 
гъудурдирен, ишини микробуни 
дубкIахъути сари.

— ХIебиалли, нуни чяй деб-
кIиб ти микробуначил дужес 
гIягI ни лив?

***

— Аги сена, Шамхал? Сагати 
хъулразив хIерирули къулайли 
ахIену?

— Сабигу, 9-ибил дерхIличи 
айцIули кьяшми изули сари.

— Лифт хIебузулив?
— Бузули саби, амма ила 

белкIи саби 4 адам саби 
кабиэс асубируси или. ХIябал 
адамличи хIерли вахъхIи 
калулра, ил багьандан вашули 
вашулра.

***

Урши дудешлизи: — Дудеш, 
хIела гьаланачи пикридарибти 
дархьли дашару?

— Дархьли дашар, чIянкIли 
замана бархьбилзули ахIен.

***

— ХIед чи бикIара?
— МяхIяммадгIяли.
— Сен бухъянси? КъантIли 

бурес асухIебирару?
— МяхI.

***

— Хизри, ма ишди 10 кампет, 
дайхъала — хIед, дайхъала — 
узис.

— Наб верхIел дирис, узис — 
хIяб ал.

— ХIуни дейгIес хIебалулрив?
— Нуни кьалли балас, узини 

хIе ба ла.
***

— Бура, гьари, ГIяли, 
школализиб хIед чидил 
предмет гIяхIил ди га хъида?

— Зянкъ, дудеш.
***

ВиштIал урши дудешли 
бурх секьяйда рангбирулил 
хIерикIули сай. 

— ХIерикIен, урши, дудешли 
секьяйда бурх бикулил, 
халаваибхIели дудешлис 
кумекбирес. 

— ИлхIели бикайчи дудешли 
бурх бакили таманхIебирусив?

***

— Гьалмагъуни, гьанна дила 
машина «девятка» саби.

— ХIела машина «шестёрка» 
сабригу, ил себиуба?

— Ил убилчеббиуб.
***

— Пенсияличи аваибхIели, 
кIиэсил жуз таманбирис.

— ХIу лукIулрив гьатIи?
— АхIенра. УчIулра.

***

— Нуни сагаси машина асира, 
адамли кьяйда лерилра секIал 
далуси —гIягIниси мерличиб 
саби-сабил тIашбилзан, 
ита-иша хIе бикили, сунела 
гьунчибад башар, гьалабси 
машиналис гIеббиалли, 
тормоздиру…

— ХIу селис гIягIнисири 
гьатIи машиналис.

***

Хьунул муруйзи: 
— КъантI-къантIли бурагу, 

бегI тала собраниеличиб се 
бурибал?

— КъантIли бурасли, 
дурхIяли дарибти зарултас 
нушазирад 6000 азир къуруш 
тIалабдирулри.

***

ХIянчи бедлугуси 
отделлизиб: 

— Сен хIу гьалабла хIянчи ли-
чи вад акьуватурсири.

— Компания цархIил мерличи 
гечбиуб.

— Чина?
— Набзи хIебуриб.

***

— Дудеш, халаваибхIели наб 
дигантани виркьес вирусу?

— ХIейруд, дила урши, 
хIу халаваибхIели 
хъайчикайрусири.

МяхIяммад Тахсурманов, 
РФ-ЛА ЖУРНАЛИСТУНАЛА СОЮЗЛА ЧЛЕН

Муъминат Хаттаева

БУТIАКЬЯНЧИБИ:

САЛИХIЯТ � хIукуматла къуллукъла хIянчиличир рахъ хIи рузуси, 50 дусла гIямрула, гьаннала замана-
ла хьу нул адам.
БЯХIЯНД � илала мурул университетла преподаватель, гIил мур  тала доктор.
САБИНА � 20 дусла гIямрула, шери редибси илдала рурси.
БАШИР � университетла студент, илдала урши 19 дус виубси.
МАГЬИЯТ � СалихIятла уртахъ, школализир учительницали рузуси.
ГЬИДАЯТ � СалихIятла уртахъ, базарличир рирцули яшавбируси.
АСХIЯБ � Гьидаятла мурул, къаркъала, кьисла уста, юртани дирули узуси.
АРСЛАН � АсхIяблара Гьидаятлара урши, хъайчикайибси, кIел дур хIяла дудеш.
ЖАВГЬАР � Арсла хьунул, жагьси неш,  исбагьи хьунул адам.
АРСЕН � Магьиятла урши, гIярмиц.
РИШТIАСИ ГЬИДАЯТ � хала нешла у бихуси, 5 дусла гIямрула рурси.
РУСЛАН � кIел-хIябал дус виубси Арсла урши.

ГIяхIялдешли, шаддешли
бахъличи бариб асар

БАКЬАЛА

                                                    

Вава 
ва дягI

ПасихIти пикруми
Дучибси — М.Тахсурманов, 
РФ-ЛА ЖУРНАЛИСТУНАЛА СОЮЗЛА ЧЛЕН

ХIи кахIертIили сархибси, ил саби гьарли-марси чедиб деш.
Чедиикибсилис ахIенну диван бируси, удиикибсилис саби.
Лезмили кахIевшалли, хункIани адам кахIершу.
ЯхIра, хIяяра, гIякьлура, пагьмура букьурли дедес хIей рар.
Дунъя ишцадра кьяркьси, уркIецIиагарси биалли, 

Жагьаннаб сегъуна биэс гIягIниси?  

МАСХУРТИРА 
МАРТИРА  

Замана ва нуша

Гьалжанала нур дархси,
УркIи-хIяйзир хIялалси
Мардешличил хIялалли
Ханум, хIу хIеррирулри.
ХIейрар гIядатла гъайли
ДелкIес хIуни дирути,
ХIу гьар бархIи рузулри
Арабирес адамти.
Белгидирулри хIуни
ЗягIиптала излуми,
Сагъбиахъести илди
Аги-кьяйда далулри.
ХIела гIяхIси уркIилис
Кьимат абаахъес хIей ра р,
ХIела мургьила някъбас
Кьимат халаси бирар.
ЯхI-ламусли черяхIли
РихIуси дарган сарри,
Шандайчирра чIумати
Дебш лерти сари хIезир.
ДекIти излумазибад
Берцахъири чумилра,
Кагибти баркь-бац хIела
Барх бузутас сар мисал.
ХIялалдешли хIяяла
ГIяшикьбарибси гIялам,
Пахру хIебарес хIейрар
ЛерхIели хIугъуна шан.
Ца шила багьагъуна
Идбагла у бихьибси,
Сунела багьудила
Ахъси даража лебси,
Манзиллизиб бухъянси
Шилис бекIдеш дарибси,
Писательра поэтра
Дудешра вири хIела.
Нешра рири духуси
Рузи Рашидатгъуна,
МугIяллимли рузуси
Пагьмукар гIялимгъуна.
МикIхIила шилизибти
БучIути уршби-рурсбас,
ГIямру пешкешдарибси
Рирадигу нешгъуна.
Шила шанти лебилра
Баркалла бикIахъули,
Нешлира дудешлира
Ункъли бучIахъи дурхIни.
БегIтачи мешутили
Халабаиб дурхIнира,
ГIяхIдешуни дуртIули
ХIеркабирар илдира.
Шилизибти адамтас
Мурталра кумекбиру,
Гьариллис гIяхIдеш бирес
Илда хIяракатбиру.
ХIебучIути бучIахъес
Чули имканти дургу,
ЗягIипти арабирес
Халаси къайгъибиру.
Шила шантачил бархли
Музабулхъан уржили,
ВебкIибси гьунивватес,
АкIубси ургьабварес.
Нура учIахъусири
Дудешлира нешлира,
Гьалжанала анхълизи
Хьурабарабну саби.
Илда че дунъяличиб
ЧехIебаибси гIяхIдеш,
Ахърила ВегI Аллагьли
Чебаахъабну итаб.
Адамтачи дигила
УркIбазиб нурла шала
БишхIебиши иш дунъя
БегIта бархьбатур хIела.
Саби, Ханум, ахIерти
Нушаб тяп ил хIугъунти,
ХIянчилизиб сакIубти
ХIялалти хIянчизарти.
Нураниван берхIила
Гьарил жаннис хIяжатси,
РегIхIели сабур-яхIла
Бахъла хIурмат сархибси.
Адамтала арадеш
Къулайбирни багьандан,
ХIукуматли хIу ахъли
Кьиматларарибсири.
ХIурматла Грамотаби
Дахъал сари хIед гибти,
БегIла гIяхIси сархIели
Ретаурри отличник.
Чина лехIизаллира,
ХIечила халкь гапбикIар,
УркIи-уркIиларадли
Балгни диру илдани.
ХIеб садаалли вавни
ЧехIедакIес хIедирар,
ХIугъунти пагьмукарти
Тяп вавнигъунти бирар.
Айту леб адамтала
Дагьрилизиб акIубси
ГIилму агарти гIямру
ДебкIибти сар бикIуси.
Ил хIекьдеш аргъили саб
ХIушала хъалибаргли,
Арали батаб саби
Ахърила ВегI Аллагьли.
Ну баркалла викIулра
Даргала узби-рузбас,
Сабурлира яхIлира
УркIби чула дицIибтас.
Цала ца хIурматбирес
Гьалакти багьадуртас,
Чулара багьа ахъти
Пергерла дубурлантас.
ХIура, нешра, дудешра,
Лебил узи-рузира,
Мисаллисван акIубти
Сарра МикIхIила халкьлис.
Табтарлизиб тарихла
Кьуръа аятван дурхъал,
Макка-Мадинагъуна

МикIхIила ши нушала.
Чумилра гIяхIти гъубзни
АкIубти саби МикIхIиб,
Чулара гъабзадешла
Халал хабардерхурти
ПикримарикIуд, Ханум,
ГIямру аркьули или,
Адамли калунрину
ХIу халкь-ургар мурталра.

ХIед ЧевяхIсинира габ
Арадешра пагьмура,
ГIурра халал гIякьлура,
ХIекьли дахъал дусмира.
Сецад дахъал деркIалра
ГIямру диртIути ахIен,
Сецад халал биалра
АнцIхIебулкьан гIякьлура.
ХIела неш-дудешливан
ХIуша рузби-узбани,
ГIяхIцадла ахъбуцада
МикIхIила шила багьа.
ХIед баркалла викIулра
ЗягIипти арабиран,
Арати мяхIкамбиран,
ДяхIлизи бархьдеш буран.
ГIялим-тухтур нушала
ДяхI шаласи дубурлан,
Нуни риъни балулра
ХIу адабла ахъанай.
Ил секIайчила бала
Лебилра микIхIентлира,
ХIугъунти яхIла бегIти
ГIеббурцу Аллагьлира.
ЯхI-ламуслис, хIяялис
Марли калунсирину,
ГьаларяхIцун рашаби
Гьаннала гIергъира хIу.
ХIуни цабехIтаниван
Рушбатуни сахIейсид,
Мурад сабину хIела
ХIерриэс бархьдешличил.
Чила-дигара гьалаб
Ил кабилзахъас нуни,
ХIяя хIегъси мурадли
Цалра ваибси ахIен.
ГIяхIси алли авцIали
Адамли чис-биалра,
Арку Гьалжанализи
БикIар, илгъуна адам.
Лавашала районна
Шимазиб хIербирути,
ХIедкIун вецIал азирли
Или бургар баркалла.
Духути, гIякьлучебти
Тухтурти бахъал бургар,
ХIелаван уркIи гIяхIти
Бахъал-декIар хIебургар.
АкIубла хIедагьурри
Уктемдеш, халарерхни,
ХIянчилизир сархири
Гьунарти, хабардерхни.
Адамтачи дигили
Азир биркIан дицIили,
Дусми деркIири хIуни
УрегцIайчир имцIали.
ГIуррара урегцIали
Дусми габ хIед Аллагьли,
ХъумхIертурли мурталра
Сунела уркIецIили.
Гьанна кьяйда гIуррара
Калаби чарх арали,
Адамти гапбикIули,
ХIерагьурли бунагьли.
ХIерагьурли балагьли,
Адамтачи рирхули,
МалхIямли гъайрикIули,
ГьаларяхI ганзрикIули.
ХIедкIун бунагь хIебиур
Шилтахъ агни багьандан,
УркIецIи хIуни бирул
ХIед биру Аллагьлира.
ХIябцIали дусцад гьалав
ВакIибсири ну хIечи,
ИтхIели декIси изай
Чябхъинбарилри набчи.
Адамлис жанничибра
АхIерси хIебуили,
ХIуни даргла узисван
Наб къуллукъбарибсири.
Къугъали хIерризурли,
Изала якьинбарри,
Къайгъни дакIударили,
Ну араварибсири.
Узи-урши лебилра
Анхъван берхъаб хIу ша ла,
ТалихIла нурли чула
Дираб гIямрура шала.
Лер хIезир гъабзадешра
УркIилар уркIецIира,
Гьариллис малхIямдешра
Адамдешлизир дебшра.
Азиралра биркIайзир

Диги-карцIила цIара,
Кьасани-пикрумазир
Лер марти адамдешра.
Жагати гъай дурили
БакIибти разибирид,
ПасихIдешла цIакьличил
ЗягIипти арабирид.
Дубурлантани буру:
«ГIяхIил бирар гIяхIхIели
Узули, укухIели,
ГьатIира гIяхIил бирар
Тухтурти арахIели».
ЗягIипсилис, сагъсилис
Каммарараби нушаб,
Бац-БерхIи ласли лерай

Ратаби гъамти-ургар.
ГIякьлулашал черяхIли
Сарри хIу дагьричерли,
СанигIятлис мархIели
Сарри хIу талихIчерси.
БажардихIерикадра
Халаси хазна бучес,
ХIу бажардирикири
Бахълис икьалариэс.
Мас бикIар, давла бикIар,
Дахъал мургьи-арц бикIар,
Илди цаладяхъили
Даибси чехIеира.
ЧевяхIсини савгъатлис
Гибти дусми гIямрула,
ШалгIердулхъули сари
Хапли булхъул бурямван.
Шалал дунъя батурли
Архалли цIябил хIяри,
ХIябал метр шягIрила
Саб адамли архуси.
ХIугъунтани даимлис
Дунъя шалабирули,
Абулкахъа гIяламлис
МалхIямдешла зубари.
ХIед хIейкIули баркалла
Чис баркалла викIуси,
Жан дерцахъес адамла
Дуги-хIери рузуси.
ГIилму медицинала
Дяркъурри хIуни ункъли,
Сагъли рузес багьандан,
ХатIариркхIериркули.
Ил пикри ахIен гапла,
Гъай ахIен халадешла,
ХIу кьиматларирнила
Саби буйрухъ уркIила.
Нуни чумилра балас
Ца адам верцахъибхIи
Игитла у бедибти,
Бургъанти ва цархIил ти.
Амма бахъал хIебалас
Ханумлицада халкьлис,
ЛугIи бурес хIейэсцад
ГIяхIдешуни дарибси.
Чумра азир адамла
Жан дерцахъиб илини,
Ил багьандан игитван
Чериу адамтани.
Леб гьанна бусягIятра
Хъям-кьацIла гъармукаби,
Адамтачи гуж-зулму
Дирухьар, хIебелкъунти.
Бурибти зулмукарти
Бузес бигхIебигули,
Шилтахъуна биркьули
Давла бучес биганти.
Чус диргалаухъунил
Кавшили, лайвикIанти,
Чучиб гIяйиб агарти
Туснакъла бухIнайути.
Цалра иш дунъяличив
Левси виалри кавлан,
Нура кавласра или
Адамлисра гьанбирки.
Амма зягIипбикибти
Чумра берцахъибтири,
БебкIала кьялшубази
Бикахъес хIебатурли,
Ца гъабзали чейсути
ГIямрула къиян-жапа,
Лерил черардукири
Къаркъа аурсиливан.
Ца урибси гъабзали
Бурцуси яхI буцили,
Мургьила бутIа кьяйда
ХIу умули калунри.
Селра сархуси ахIен
Адамтани гьамадли,
Насиб агарси секIал
Чилилра баргес хIейрар.
Узи-уршила диги
ИмцIадикIахъес дигул,
Адамтас талихI бедес
Рируцад къайгъибирул.
ХIуни баркьибтачиван
УркIи кьакьабикIули,
Кумекуна риркьули
Лебилра гъамли бихIян.
Кьабулдараб Аллагьли
ХIечила гIяхIти балгни,
Дусми имцIадикIули,
ХIерриахъес хIулкIули.
ХIугъунтачиб саб тIашси
Дубагарси иш дунъя,
МикIхIила пахру сарри,
Хабарла Ханум-рузи!

Гьарли-марси дубурлан
Багьаудин МуртазагIялиев,
ДАГЪИСТА МВД-ЛА ОТСТАВКАЛИЧИВСИ МИЛИЦИЯЛА ПОЛКОВНИК, ЧЯЧЯНТАЧИЛСИ 
ДЯВИЛА АНЦIБУКЬУНАЛА ВЕТЕРАН, ДР-ЛА УРИБСИ ЮРИСТ, ХАСАВЮРТ ШАГЬАРЛА 
ХIУРМАТЛА ГРАЖДАНИН, РОССИЯЛА ЖУРНАЛИСТУНАЛА СОЮЗЛА ЧЛЕН

БАГЪИШЛА

ПатIимат Кьурбанова

Урунж багьудлумала
Багьа ахъси ДГУ,

Хабардерхахъур хIела
Бурибти гIялимтани.

Адамтани мурталра гьан-
дуршули дирар сту дент хIелла 
гIямру ва цацабехIтани илди 

бегIлара ра зитазира талихIчертазира 
хал  диру. Ил уббяхъесил да лилра ахIен, 
сенахIенну бегI лара къугъати гIямру 
адамли ил хIели сари дуркIути.

Амма, ДГУ-ла филологияла фа куль-
тетлизир ну ручIути гехIцIали ибти дусми 
гьамадти дири рикIесра хIе рирус. Ду-
бурла шимазибадти дурхIнани итхIели 
гьаннала бучIантаниван урус мез далути 
ахIенри. Далули хьалли, гъайбикIес уруз-
кIутири. Илкьяйда бетаурсири набчилра. 
Дахъал художественный жузи дучIнила 
гIяхIдешли, урус мез гIяхIил далули хьал-
ли, дарс ункъли белчIи риаслира, доска-
личи жи рарибхIели преподавательла ва 
ба хъал студентунала гьалар гъай ри кIес 
лебгIеб къиянбулхъусири. Ам ма дар-
ган мезла дурсри дири наб байрамличи 
шурдулхъути. Илкьяйда бурги цархIилти 
даргантасра.

Нешла мез ункъли далницунра ахIи, 
дурсри кадирхьути преподавательтира 
бахъ гIяхIти биригу. ЦархIилти пред-
метуни кадирхьути преподавательти-
ра дебали гIяхIил секIал иргъахъути ва 
пагьмучебтири, ну урус мезли вайтIа 
гъайрикIниличи хIер хIеили, илдани 
гIерруцниличи ра зилира рираси. Гьай-
гьай, рахъ хIи агарли дарс ункъли буресра 
бурсикариубсири ну.

Дарган мезла дурсри кадир хьутири 
Мусаев МяхIям мад ся  гIид Мусаевичли ва 
Сулай ба   нов БяхIяммад Мусаевичли, дар -
гала литературала дурсри – Мя хIяммадов 

Загьир ГIяли бе  ковичли ва ГIялибеков 
Басир ГIя ма лаевичли. ДГУ-лизиб бел-
чIу ди хъараахъурхIейчирадли гIяхIцад 
дусми ардякьи диаллира, илдани дурути 
гIякьлула ва пасихIти гъай, урга-ургади 
писдалтути масхурти гьаннара хъумартес 
рирули ахIенра. Илдала дурсрачи бай-
рамличиван дашутири даргала уршби 
ва рурсби. СтудентхIелла хъумхIертести 
анцIбукьуни дигахъис кьалли гьаннара 
гьандуршес:

Гьачам Загьир ГIяли бе ковичли дарс-
личиб хъарбарибсири фразеологияла 
оборотличил дархдасунти предложение-
би ца ладяхъяхъес. Дарсла ахирличир ду-
чили хIян чурби илини дарх касиб, ахтар-
дидарес багьандан.

ГIергъисигъуна дарсличир илини 
илди ахъли дучIухIели, зал дукелцIи-
лизи гIелабикибсири. Ил цадра дукелцIи-
ду хъести ва тамашала предложениеби 
цаладя хъил ри студентунани.

— ХIуша гIяхIти пикрикарти, масхара-
чиби ва хаслира дет хIе рути секIайчила 
пик ри дикIути детарудая… — бурибсири 
илини дукаркIули.

МяхIяммадсягIид Мусаевичла цаибил 
курслизиб цаибси дарс бетурхулри. Или-
ни доскаличи сегъунарил литературала 
мезли дев белкIун ва гьарил студент жи-
вирули, чула лугъатличил ил белкIахъес 
хъарбарибсири.

Набчи ярга баибхIели, нунира ДугIа-
хъар ла лугъатличил ил бел кIунра. Ил-
хIели хабарагарли цIудхъран Нуци Ну-
циев харчизур ва ахъли тIамадариб:

— Дилагъуна лугъат цар хIил лара 
буилив? Лебталалра ца дехIличи цадеш 
мешути сар хIе ли, наб ра гьанбикибси-
ри чина балра цIуд хъурлагъуна лугъат 
хIебур гар или.

МяхIяммадсягIид Мусаевичлира ил-
хIе ли баянбарибсири:

— ЦIудхъурлара дугIахъар лара лу-
гъа туни мешути сари, амма ду гIа хъар-

лантала лугъатлизир цар хIил цалра лу-
гъат лизир къар ши хIе дир кути дугьби 
лерти сари. Ил багьандан ил лугъатла ва-
кил ишар ручIули лерниличирли нушаб 
декIар-декIарти лугъатуни дяркъес кумек 
бетарар…

БяхIяммад Сулайбановичла дарс  -
ли чирра нуша мезанала дунъялизир 
тяп вавни-ургаб мирхъи варъали бур чу-
хIеливан, багьудлумани лу цIу тири. Че-
лябкьлализиб илдала «му риси» мягIна 
бахъличи баахъес ба гьандан.

Гьайгьай, шел дусла духIнар уни  вер-
си тетлизир ручIухIелла кадиркути анцI-
букьуни гьандушес гьа мадли ахIен, амма 
ит хIели ректорли узули калунси Абилов 
Абу  тIа лим Абиловичли цаибил курсли-
зир дучIес дехIдихьибси цаибил бархIи 
дура бер  кIибси собраниеличиб буриб-
сира хъумартеси ахIенри. Ил ви кIусири: 
«ХIушала шел дус хIули липI ла манзил-
лизирван шал гIер дул хъан».

Дурсри дехIдихьибхIели ва хаслира 
имтихIянтала замана ил сен илцад къун-
ба угьусирира или гьанбиркули биригу. 
Иш хIели итхIелла дусмачила гьан бир ка-
хъухIели, ил шямван вархьли уили сай 
или пик ри рикIулра. Дигеси саби, илдигъ-
унти гIялимтала лебгIеб пайдаласи дякь 
даимбирути дагьричебти ва жагьилтас 
савлила шалдаван ша ла би кIути препо-
давательти иш хIелла манзиллизибра 
лебни.

БелчIудила дусми илкьяйда хъяр-
хъли шалгIердухъун, бузери ла дус мира 
къургъала къяйван дунъяла гьарахъси ду-
бличи гъам дикIутиван билзуси заманара 
бакIили саби. Ам ма нуша ба  гьудлумала 
анхъли зир дикьурти гIякьлу-дагьрила 
«цIе  дешли» ду кахъули калунти пасихI-
ти даргала ва цархIилти миллату нала 
мугIяллимтачила сеннира хъум хIер техIе 
ва гIямрула кья  чIи кIуначиб илдачила 
чуйнара гьанбиркахъули дирехIе, къиян-
дикибхIели яра гьав ахъбиуб хIе ли…

Даргала пасихIкарти 
хъумартес хIейрар

ДГУЛИС  95 ДУС

Наида Гъуруева

МяхIячкъалализибси В.Ленинна уличилси 
Да гъиста пачалихъла университет ишдус 
95 дус бируси саби. Ил акIахъубсири 1931 

ибил дуслизиб агропедагогический институт кьяйдали 
ва цаибил курслизи 75 студент буцибтири. 1934 ибил 
дуслизиб Дагъиста педагогикала институт бетаахъур ва дус 
дикили гIергъи цаибил выпускли 39 учитель дураибтири. 
1937 ибил дусличибад илини Дагъиста халкьла поэт 
С.Стальскийла у бихусири. 1940  ибил дуслизиб вузли 750 
учитель хIядурбарили дураибтири. 

1941 ибил дуслизиб Крымла педагогикала университет-
ли зибад преподавательти ва студентуни гечбарибтири ва 
Дагъиста пединститутли илди кьабулбариб. ИлхIели рес пуб-
ликала правительстволи кIелра вуз цаладяхъес хIукму къул-
басбарибсири. 1957 ибил дусличибад педагогикала инсти-
тут Дагъиста пачалихъла университетличи шурбатурсири.

Ил бусягIятра чебяхIси даражала белчIудила заведе-
ниебазибад халасигъуна саби. ДГУ-лизир 18 факультет 
лер, 2 институт, колледж, лицей, издательство, гIилмула 
библиотека, музейти, планетарий ва ботаническиий сад. 

Илкьяйдали Дербентлизир, Избербашлизир, Къизларли-
зир ва Хасавюртлизир филиалти дузули сари. БелчIуди 
бакалаврла, специалитетла, магистратурала ва аспиран-
турала программа хIясибли бетурхули саби.  

ДГУ – лизибад дурабухъунти саби машгьурти да-
гъистанланти, гIялимти, жамигIятла ва политикала хIя-
ракатчиби: Муху ГIялиев, Мавлет Батиров, Сулайбан Кери-
мов, МяхIяммадсалам МяхIяммадов, Шамил Зай налов, Рауф 
Мунчаев, МяхIяммад МяхIяммадов ва бахъал цархIилтира.

Ну ручIуси филологияла факультетла журналистикала 
отделение итди дусмазиб сагали абхьибсири. Факультетла 
деканни вирусири Шабан Мазанаев ва нушала отделение-
лис Москвализирад жузи тIалабдирутири. Дила пергер пре-
подавательти гьанбушес дигулра: Загьир Арухов, Татьяна 
Гамалей, Наталья Березина, ХIямид МяхIяммадов, Марина 
ЖабрагIилова, Рашид Акавов, чулира журналистикала ка-
федрализиб бузули багьудлумани бегIбарибти, пагьмучебти 
выпускникуни дураибти.  

Мар саби, студентунала гIямру сецад къиянти диал-
ра — бегIлара тамашаласи ва хъумхIертеси замана саби 
ил. Жагьдеш хъилизирхIели сегъунти-дигара гьунарти да-
рес дигуси ва вируси манзилра саби.  Гьайгьайрагу, итди 
дусмазиб барх бучIули калунти однокурсницабира наб 

гъамтили бетаур. Дусми ардашалра нушала бархбасуни 
кавлули сари. 

Дагъиста пачалихъла университетли пагьмучебти сту-
дентунас дахъал имканти гьаргдирули сари. Илабад ду-
рабухъунти выпускникунани ил марбирули саби ва гьар 
даражаличиб университетла кьадри-кьимат ахъдурцули 
саби. Рирхулра илини гIуррара бахъал выпускникуни ду-
райу республика, улка машгьурбирути ва гьалабяхI аркути. 

95 дус – ил байрамцун ахIен, ил саби абзурли респу-
бликала тарих, ишбархIила манзиллис кьимат ва челябкь-
лала даража. Дахъал дусмазив университетла ректорли 
узуси МуртазагIяли Рабаданов ишбархIила манзилличи 
мешути специалистуни хIядурбарес кьаслизив сай. Нушала 
университет мурталра сагати пикруми алкIуси мерли биру-
сири. Илаб багьуди ва гIилму цахIнар ганздикIули сари, ау-
диториябазир, лабораториябазир ва гIилмула центртазир. 
Хасси бар  хIи дигулра нушала университетлис далгес сагати 
сар хибдешуни, пагьмучебти студентуни ва жавабкар деш-
личил бузути преподавательти. Гьарил сагаси бел чIудила 
дусли сагати чедибдешуни дихаб ва жагьилти студентунала 
бегIлара тамашалати мурадуни ва кьасани дааб!  Мубарак-
дирулрая, ахIерти Дагъиста пачалихъла университетла вы-
пускникуни, студентуни ва преподавательти! 

УркIила ванадешличил 
гьанбиркахъулра

«Урус мез ва гъайикIнила 
культура» би кIу    си бяхI чи-
биз лизир лекцияби дучIули 
сари ва практикала хIян чур-

би дурадуркIули сари. Урус мезла дурс-
ри филологунас ва  цар хIил ти  сани гIятуни 
кайсути студентунас,  «ма те  ма ти  кала» 
бяхIчибизличи бетаайчи, кадир хьули са ри.

Студентунани илала бузерилис ахъси 
кьимат бедлугули саби, сунела санигIят ункъ-
ли балуси, бучIантала багьуди бархьли кьи-
матлабируси, гIяхIдеш барес дигуси сарливан 
бахъал бучIантани гьанруршули сари.

Илини гIяхIцад Баркаллала кагъурти, 
ХIурматла Грамотаби касили сари, 
лерилра гьандуршули ахIенра, илди 
дахъал лер, 2016 ибил дусла августличир 
РФ-ла гIилмула ва багьуди бедлугнила 
Министерстволи ХIурматла Грамоталичил 
шабагъатларарили сари.

Дила суалтас жавабли диахъубли 
илини гьан нала жагьилтас чумал насихIят 
дурули са ри:

«ХIушаб хIушани багьуди кайсес (само-
образование) бурсидиирая.

ХIу шани чеббикIибси санигIят хIушачи 
балхIебикибси биъниличи шакдикили 
диадалли – уруххIедиубли санигIят 
барсбарая. ХатIаикни — удиикни ахIен, ил 
хIушани касибси бурсидеш саби, сагаси 
челябкьлаличи гьуни саби.

Нешла мез лебтасалра мурталра гIягI-
ни  ти сари, гьаннала жагьилтас гьатIира 
им  цIали. Нешла мез вегI чи саял балахъуси 
хьул чи сари, бегIтала наслубачил бархбас 
са ри, нушала культурала «код» сари. Гьа-
рил мезлизир лерти сари шурдатурли ду-
рес хIейрути, хIялани, масхурти. Илди дет-
ка хъал ли, вегIла халкьла культураличи 
гьу ни бетихъули саби. Нешла мез  вегI ла 
кьяш мала удибси ванза сари, дунъя ли-
чир нуша чичилра мешули ахIенти лер-
ни  личила бурути. Нешла мез гьаннала 
жа гьил тас чараагарли хIяжатти сари, 
рухIлашал давлачебтили,  их ти лат  бикIес, 
саби лебтигъунтили калес  ба гьан дан.

Дила практикализиб бахъал гIяхIти 
студентуни лебри: С.ГIялиева, Х.ГIяб ду-
са ламова П.Казимова, П.Шахова, Р.Бя-
хIяммадов, М.БяхIяммаева, Х.МяхIям ма-
дова, М.СягIидова ва бахъал цар хIил ти ра». 

Муъминат Мусаевнала гIяхIтигъунти 
бучIанти нушала газетала хIянчизарти 
биъниличи дебали разилира.

Муъминат Мусаевнас се-биалра 
багьес вируси (познавательная) 
ва классикала журала литература 
дигахъули сари.

Жагьилтази урусла классикала 
литературала жузи дучIахъес мас ли-
гIят бирули сари: «Мастер и Маргарита» 
(М.Булгаковла), «Анна Ка ренина», 
«Война и мир» (Л.Толс той ла), «Отцы и 
дети» (И.Тургеневла), «Доктор Живаго» 
(Б.Пастернакла) ва цархIилтира.

Илала гIуррара гIяхIцад дарестира, 
дахъал пик   румира лер. Илди 
детурхниличи бирхаудира леб.

«БегIтани кабихьибси бузериличи 
дигила хьулчили кумекбирули саби 
гIямрулизир бир хаудиличил ганз ри-
кIахъес, гIяхIти пикруми гьар дизахъес», 
— рикIули сари Муъминат Му саев на.

Газетала хъарбаркь бетурхахъули 
нуни М.М.Уружбековачила белкIес 
пикрибарибхIели, ил зягIиприкили 
хъулир сарри. Гьунираэс бетхIеур. 
ЗягIипли риалра, имканти даргили, дила 
суалтас делкIи жавабти дархьнилис 
баркалла рикIулра.

Даргала гIялим – хьунул адам — 
Муъминат Мусаевна Уружбековас 
чIумаси арадеш ва гIуррара дахъал 
сархибдешуни дулгулра.                           

«БУЗЕРИ  ДИГУТАЛА  
НАСЛУЛИЗИРАДСИ  
САРРА»

БурхIни ГIянручIла БерхIи абухъни ХIерейсла Дакьа МаркIачIила Дугила
12.10.2026 (Итни) 04:28 05:57 11:41 14.44 17:17 18:31
13.10.2026 (Талат) 04:30 05:58 11:41 14:43 17:16 18:29
14.10.2026 (АрбягI) 04:31 05:59 11:41 14:42 17:14 18:27
15.10.2026 Хамис) 04:32 06:01 11:40 14:40 17:13 18:26
16.10.2026 (ЖумягI) 04:33 06:02 11:40 14:39 17:11 18:24
17.10.2026 (Сут) 04:34 06:03 11:40 14:38 17:09 18:23

18.10.2026(АлхIят) 04:35 06:04 11:40 14:37 17:08 18:21

2026 ибил дусла сентябрьла 
28-личив 91 ибил дусличив 
гIямрулизивад шалгIевухъун 
Кьурбанов МяхIяммад 
Рабазанович — Дагъистан 
Республикала пачалихъла 
ва жамигIятла хIяракатчи, 
«Народы Дагестана» жамигIятла-
политикала журналла гьалавла 
бекI редактор.

МяхIяммад Рабазанович 
акIубси сай Дахадаевла районна 
Кьункьила шилизив 1935 ибил 
дусла декабрьла 19-личив.

Илини 1949–1951-ибти дус ма-
зив Дер бентла педучилище белчIунсири. Илис гIергъи Да ха даевла 
районна Меусишала шилизив мугIяллимли узес ве хIи хьиб си ри.

МяхIяммад Кьурбанов Кьункьила шилизив цаибил гIялим 
сайри.

1952–1954-ибти дусмазив Дахадаевла РК ВЛКСМ-ла сек-
ретарьли узули калунсири. 

1954–1957-ибти дусмазиб гIярмиялизиб 
къуллукъбарибсири. 1956 ибил дуслизир Венгриялизир 
кадикибти дявила анцIбукьуназир бутIакьяндеш дарибтири.

1957–1962-ибти дусмазив Дагъиста пачалихъла 
университетлизив филологияла факультет таманбарибсири.

1967–1970-ибти дусмазиб, Москвализиб аспирантура бел чIи, 
диссертация бетерхахъурли гIергъи Дагъиста меди ци нала инсти-
тутлизив философияла преподавательли узули калунсири.

1973 ибил дуслизив Кьункьила шилизи чариубсири ва 1978  
ибил дусличи бикайчи шила школализив директорли узули ка-
лун сири.

1978 ибил дуслизив Кьункьила шила советла предсе да тель-
ли узахъес катурсири.

1992 ибил дуслизив ДР-ла миллатунала политикала, ба-
гьахънибала ва дуралати бархбасунала шайчивси министрла 
заместительли узес вехIихьибсири.

1999 ибил дуслизив «Народы Дагестана» жамигIятла-
политикала журналла бекI редакторли викIибсири. Илав 
2020-ибил дусличи бикайчи узули калунсири.

Кьурбанов МяхIяммад Рабазанович гIилмула шайчирти 
жузала ва философияла, тарихла ва динна масъулти 
ахъдурцути макьалабала автор сай.

Шабагъатуни: Гьалмагъдешла орден, ДАССР-ла Верховный 
Советла Президиумла,  КПСС-ла Обкомла шайзирадти 
ХIурматла Грамотаби ва дахъал медальти.

«Дагъистан Республикала пачалихъла къуллукъла хIурматла 
хIянчизар» ибси у сархибси сай.

МяхIяммад Рабаза новичла хъалибарглизи, гъамтази ва 
юлдашунази пашмандеш балахъулра, хIушала гIямру арати ва 
духъянти диаб.

«ЗАМАНА»-ЛА АГЬЛУ

М.Р. КЬУРБАНОВ

«Замана» газетала хIянчизартани Хайдакьла районна 
ЦIурхачила шилизивадси, «Автодорстрой» компанияла 
председатель Юсупов МяхIяммадрасул Рабазанкьадиевичлизи, 
сунела ахIерси

УЗИ ГIИСАБЕК
гIямрулизивад шалгIевухъниличил бархбасахъи, халаси 
пашмандеш балахъули саби.

ХIяжимурад Ражабов

Октябрьла цаибти 
бурхI назиб Да гъис-
тайзиб 13 ибил жу-

за ла фестиваль «Тарки-Тау» 
бе   терхур. Фестиваль дура-
бер     кIиб МяхIячкъалализиб 
ва Буйнакъсклизиб. Ишдус ил 
халкьла цабиубдешла Бар хIи-
лис хасбарибсири.

Жузала фестиваль Дагъис-
тай зиб бегI гьалаб дурабер-
кIиб сири 2012 ибил дуслизиб. 
14 дусла бухIнаб ил нушала 
республикала биштIаси жузала 
базарличибад  Северный Кав-
казлизиб бегIлара халаси жуза-
ла ярмаркаличи абикиб. 2024 
ибил дуслизиб ил 10 бегIлара 
дурибти регионтала фести-
вальтази каберхурсири. 2025 
ибил дуслизиб биалли «Тарки-
Тау» фестивальли Россиялизир 
дура деркIибти чердикIибти 57 
фестивальлизиб 17 ибил мер 
буциб. 

БегI гьалаб ил акIахъубси 
ва ил балбуцлис гьав бедибси 
адамли ветаур художник ва 
журналист, ДР-ла бекIлибиубси 
литературала «Дагъистан» 
жур налла бекI редактор Марат 
ХIя жиев. Илала бекIдешлиур 
сари жузала фестивальти дура-
дур кIутира. 

Ишдуслизиб жузала ярмар-
кали Сулайбан Стальскийла 

ули чилси паркла мякьлабси 
Пушкинна уличилси кьакьа  ле-
билра буциб. Илар Северный 
Кавказла издательствобала 
майдунти мерладиублири. Ле-
рилра издательствобала вакил-
ти жузала ярмаркаличи, чули 
дураибти жузи хили, бакIилри. 

Фестивальличир лекцияби, 
гьунибаъниби дурадеркIиб, бу-
чIан ти сагати жузачил тяниш-
бариб.

Жузала фестивальличиб 
РФ-ла гIяхIтигъунти писатель-
ти ва поэтуни лебри: Юрий 
Поляков, Вячеслав Куприянов, 
Максим Аверин, Максим Гуре-
ев, Анастасия Орлова, Ислам 
Ханипаев, Миясат Муслимова 
ва цархIилтира. Нура  октябрь-
ла 4-личив, бегIлара гIергъиси 
бархIи, жузала ярмаркаличи 
вякьунра. Шел сягIятцадхIи 
калунра ну ярмаркала май-
дунтачирти жузи хIердирули. 
Даггосиздатла майдайчиб ца 
жузра асира. Эффенди Къапи-
евличила сабри ил жуз. «Лю-
бимая песня моего Дагестана» 
бикIусири ил жузлис. Расул 
ХIямзатов Эффенди Къапиев-
лис или викIусири. Жуз наб де-
бали гIяхIбизур.

Жагьил виаслири, дахъал 
жузи исира нуни ишбархIила  
ярмаркаличирад. Сепайда. Сен 
илдигъунти жузала базурти, 
гьалар, лебилра адамтани жузи 
дучIухIели,   хIедирутири? 

“ТАРКИТАУ”  ФЕСТИВАЛЬЛИЧИБАД

ПАЧАЛИХЪЛА  КУМЕК

                                                                                                                                

Сен гьалар жузала 
ярмаркаби хIедирутири?

МЯГIНИЧЕБСИ

«Мегьла жагадеш»
Салимат ХIяжиева, 
Р.ХIЯМЗАТОВЛА УЛИЧИЛСИ РЕСПУБЛИКАЛА МИЛЛАТЛА БИБЛИОТЕ-
КАЛА ХIЯНЧИЗАР

Гьалабван нушала биб ли-
отекала конференц-заллизиб 
«Мегьла жагадеш: ХIХ-ХХ-

ибти даршдусмала ахирласи манзилла 
Кавказла (Дагъиста, Азербайжа, Грузияла) 
халкьанала дубсила тIалхIяна» бикIуси 
жузличил бучIанти тянишбирнила балбуц 
бетерхур.

Ил дураибси саби 2024 ибил дусли-
зиб Дагъиста жузала «Даггосиздат» из-
дательстволи. Балбуцличиб ил гьалаби-
хьиб автор Андрей Глушецкийли. Жузлис 
хьулчили детаур илала сай-вегIси дубсила 
гIягIниахълумала коллекция. Баягъи жузла 
бекIлибиубси мурад – Кавказла ва Восток-
ла халкьанала гIямрулизир пайдаладирути 
дубсила тIалхIянала жагадеш чебаахъни.

Андрей Анатольевич Глушецкий РФ-
ла Президентла гьалабси пачалихъла ка-
бизла ва халкьла хозяйствола Россияла 
академияла (РФ-ла Президентла гьалабси 
РАНХиГС) менеджментла ва финансунала 
чебяхIси школала профессор сай. Илини 
М.В.Ломоносовла уличилси МГУ-ла эко-
номикала факультет таманбарибси саби. 
Ил экономикала гIилмуртала доктор сай. 
Илкьяйдали А.Глушецкий гIилмула ва тех-
никала шайчибси Ленинский комсомолла 
премияла лауреат сай. 

Россияла журналистунала Союзла член, 

Россияла литератортала санигIятлашалси 
Союзла член, Россияла халатигъунти ком-
паниябазиб сунела коллекцияличила, жуз 
акIнила тарихличила ва илала мурадуна-
чила буриб.

Ил илкьяйдали лебтанилра валуси 
сай гьайкIари вавнала (колокольчик) 
коллекционер сайливанра. Илини илди 
авал азирцад цаладяхъиб (68 улкализи-
рад кадухибти). Илкьяйдали илала лер 
дубсила даршлим гехIцIали гажин, са-
рира 17 улкализирад кадухибти. 

Балбуцличиб илкьяйдали гъай-
бухъун коллекционер Владимир Не-
сов, Россияла халкьла художник ХIямзат 
ГъазимяхIяммадов, Дагъиста изобрази-

тельное искусствола музейла хIянчизарти 
ГIяйшат МяхIяммадова ва Жамиля Ража-
бова. Лебилра илдани изданиелис  чихъси 
кьимат бедиб ва авторлис баркалла 

 багьахъур. 

М.УЛАХЪАЕВ  АКIУБХIЕЙЧИРАД   85 ДУС 

АхIерси ванзала 
рагъам 
цалабирхъян 

ПатIимат Мирзаева

МяхIяммад Алмашевич Улахъаевла у дубуртала 
хъар-кьамаличибад гIеб-гIебалгьуси тIамаван чеби-
хули саби. Илала далуйти даршдусмала пасихIдеш-
лизирад, хIеркIла тIамализирад, кьарла вя шар ъа-
лализирад, чихъ зубразиб кIайбяхIибси чIакала 
тIамализирад делшунтигъунти 
сари.

 Ил гIядатла далайчи-
цун ахIенрину, ахIерси 
ванзала рагъам цала-
бирхъянра сайри. 
М.Улахъаевла да-
луйти убла 
ва гьаннала 
з а м у н т а л а 
ургабси гу-
мили дета-
урли сари. 
Илала гьарил  
далай ду-
бурлантала 
бузерили-
чила, илди 
къияндешунас мукIур хIебакI ни ли чила, дигайличи-
ла ва мардешличила тарих саби. Буралли, илала 
тIамала хасдешуни ва далайикI нила тя хIяр-кьяйда 
цаибти ишарабачирли дагьес вирар.    

МяхIяммад Алмашевич Улахъаев ХIурхъила 
шилизивадси виъни лебтанилра балули бургар. 
Ил акIубсири 1941 ибил дусла октябрьла 8-личив. 
МяхIяммадла дудеш Алмаш Улахъаев ЧебяхIси 
ВатIа дергъла бутIакьянчи вири, сайра дявила май-
дайчив гIяхIгъабзала бебкIали алхунси. А.Улахъаев 
ХIунтIена Зубари орденничи лайикьикибсири. 

Дергъ бехIбихьибси дуслизиб (1941 ибил дус) 
Улахъаевхъала хъалибарг Чечняла-Ингушетияла 
АССР-лизи гечбарибсири. 

50 ибти дусмазив МяхIяммад Улахъаев Дагъи-
стайзи  чарухъунсири ва дубурлан мурул адамтала 
школа-интернат таманбарибсири. Ил таманбарили 
ДГУ-ла культурала факультетлизи керхурсири ва 
1961 ибил дуслизиб вуз ункъли хъараахъурсири.   

ГъурбукIила халкьла ансамбльлизи керхурли, 
сунела творчестволашалти гIямру дехIдихьибтири 
М.Улахъаевли. ГIямарла Батирайла уличилси Дар-
гала театрлизир сарри далайчила пагьмурти гьарг-
диубти ва республикала халкьлис илала далуйти 
дебали гIяхIдизуртири. Ленинградлизиб бетерхурси 
Дагъиста искусствола ва литературала жумягIлизир 
бутIакьяндеш дарили, сунела пагьму гьаргбарили 
гIергъи, МяхIяммад Улахъаев Дагъиста делхъла ва 
далайла Ансамбльла далайчи ветаурсири. Ил зама-
наличивад М.Улахъаев Советский Союзла шагьурта-
зи концертуни дихули вашес вехIихьибсири.  

1966 ибил дусличивад 2004-ибил дусличи би-
кайчи МяхIячкъалализибси Т.Мурадовла уличилси 
Дагъиста пачалихъла филармонияла далайчили ви-
русири. 

ГIяхIцад дусмазиб МяхIяммад Алмашевичли 
сунела пергер тIамали ва къугъати далуйтани дар-
гала миллатла вакилти разибирули калун. Илини 
Сарат ГIялиевала, Рашид Рашидовла, МяхIям мад 
ХIя мидовла, Расул ХIямтазовла, Газим-Бег БяхIян-
довла, Аминат ГIябдулманаповала гъайличил далуй-
ти дучIи. Чинав далайикIалра, Дагъистайзив ва ила-
ла дурав, М.Улахъаевлис ахъси кьимат кабалтусири 
ва халаси хIурмат бирусири. 1977 ибил дуслизив 
МяхIяммад Улахъаев республикала жагьти далайчи-
бала конкурсличив чедиикили, Лауреат ветаурсири. 

МяхIяммад Алмашевичла пагьму хIукуматлира 
ахъли кьиматлабарибсири: «ДАССР-ла урибси гIяр-
тист» (1981 ибил дус), «ДАССР-ла халкьла гIяр тист» 
(1987 ибил дус), «РФ-ла урибси гIяртист» (1996 ибил 
дус) ибти уми дедибтири. 

Илкьяйдали ил цархIилти шабагъатуначира 
лайикьикибсири: «ХIурматла лишан» орден, «Бузе-
рилизив декIарухъни багьандан» ва «Бузерила вете-
ран» медальти, Дагъистан Республикала премияла, 
ДАССР-ла ХI.ЦIадасала уличилси пачалихъла пре-
мияла, ДАССР-ла ГI.Батирайла уличилси премияла 
лауреат, ДАССР-ла Верховный Советла Президиумла 
ХIурматла Грамота, «ХХ-ибил даршдусла мургьила 
тIама» бикIуси республикала даражала Гран-При.     

МяхIяммад Улахъаевли даргала миллатла куль-
тура гьалабяхI башнилизи мекелли халаси пай 
кабихьибсири.  ИшбархIи нушани радиолизирад 
илала далуйти дикьули ахIенра. Ну риштIаси зама-
на илала далуйти савли радиолизирад зайдикIули 
гьанбиркур. 

Уршила децIли МяхIяммад Улахъаевла арадеш 
нукьсанбикахъиб  ва, децI бяхIяэс хIейубли, 2004-
ибил дуслизив ахиратла хъули арякьун.       

МяхIяммад Алмашевич Улахъаевла пергер да-
луйти Дагъиста миллатла музыкала искусствола 
мургьила фондлизир ва халкьла уркIбазир даимлис 
кавлан.  

Дагъистан Республикализир шимази тIабигIятла газ лебкнила 
ва сагати газличил пайдалабикIути сетьлизи кабурхахънила 
хIянчи даимдарили сари. Россияла Президентла хъарбаркь 
гIямрулизиб бетурхахъули, тIабигIятла газ хъулрази аркнила 
шайчир детаурти адамтала харжани камдиахъес кумекбирули 
саби. 

Ветерантас, чулахъунас, халати хъалибаргунас, цунни 
хIербирути пенсионертас, дявила хасси балбуцла бутIакьянчибас 
ва социальный бяхIчибизла газификацияла программализи 
кабурхути цархIилти адамтас пачалихъла шайзибад тIабигIятла 
газ сабукес багьандан хIяжатдиркути ваяхI асахъес икьалабиру. 

Чедиб гьанбушибти адамтас, илкьяйдали ЧебяхIси 
ВатIа дергъла ветерантасра, илдала хъалибаргунасра, 
чулахъуни дурхIначи хIербикIутасра, яшавла шуртIри усалти 
хъалибаргунасра пачалихъла шайзирад тIабигIятла газ сабукахъес 
100 азир къурушла кьадарлизиб кумек гьалабирхьули саби. Илди 
дархьаначи тIабигIятла газ хъулрази бикути организациялизи 
дедлугути сари, барибси хIянчилис ва асибти гIягIниахълумас 
детаурти харжани чедирцIахъули. 

Илдигъунти кункдешуначила чеимцIати баянти дагьес 
дирудая Дагъистан Республикала бузерила ва социальный 
бяхIчибизлизиб гьалабяхI арбякьундешла шайчибси 
Министерствола сайтлизирад: https://dagmintrud.ru/activity/
mery-sozialenoy-podderjki-mintruda-rd-po-gazifi kazii-
domovladeniy-otdelenyh-kategoriy-grajdan-informaziundefi ned-po-
sostoundefi nedniundefi ned-na-undefi nednvare-2026-goda ). 

ХЪУЛРАЗИ  ТIАБИГIЯТЛА  ГАЗ 
БИАХЪУХIЕЛИ


